Jesus Christ

HIHTA NATONIQAT
MAHTAKNA

Ayay John aw’i

1 1T tutuveni Jesus Christ anq’6. God soon pas hisat hin hiniwhtinigat
put aw matakta, pam lavay’aymuy umumi put mahtaknanigat 6viy’o.
Noqw pam honviayay ayataqw, pam nuy John, put lavay’ayayat, put aawna.
2Nogw nu God lavayiyat, Jesus Christ inumi mataktagat umuy aawnani.

Pu nu hihta aw yérikqey umumi pénani. 31’ hak it tutuvenit an hin
hiniwhtiniga pey’tagat an tinwantaqa hahlayhpit epni. Pu put nanaptat,
aw tugayvasi’yungam piw pas hahlayhpit epyani. Pi aw hapi pituto.

Greetings to the Seven Churches

4Nu’ John Asiat ep tsane’ kitsokit an God aw tonawtagamuy 6qalanta.
Nam nidiokwa, pu kwakwhaunanwa umumi pitsiwtani, it hakiy pu'nihqat,
pu pay hisatnihqat, pu natoniqat anq’s, pu tsane’nihqamuy hihikwsimuy
put monw’atsvewayat ehpewiyagamuy amunaq’s, 5Pu Jesus Christ
ang’6. Pam hapi pas suyan navoti’kanw stiangawu; so’pumuy amunaqw
tatayhge nuhtunaqw susmohpeq’a; pu tiwaqatsit ep momnwituy
amumi monw’iwta. Pam itamumi unanway’taqge, nap unway akw
itamuhpa’ itahqaanhtipuy ayo pahoma. 6 Nihqge itamuy monw’oyhqge,
Nay God awwat itamuy wimmonw’oya. Nam sinom put kaptsitotat,
put monwlalwani sutsép-saa. Nam antaa. 7?Meh, pam 6omawhtuy
aqw hawni. Nogw sohsoyam posiy akw put aw yérikyani, pu ima put
sohkwiknayagqam piwu. Nogqw tliwaqatsit ep sohsoy hihtu nanapwat
sinom put atsviy tsaykitani. Pas antsaa. Nam antani. 8Nu hapi Alpha, pu
Omega; nu hapi sohsok hihta yayhnaga pu sohsok hihta aw pas ytkuniqa,
kita Sus’6qaltutuygawhqa, pu'nihga pu pay hisatnihqa, pu natoniqa.

449 HIMU NATONIQA MATAQTIWHQA 1, 2

A Vision of Christ

9Nu’ John, umuhpava, pu umuhsunwa, umtn Jesus Christ enem
hihta an kanavota; put enem hihta an nakwhani’ta; piw umtn put
amum monw’iwtani. Nu panaqw tutskwat kuytagat Patmos yan
matsiwhqat ep qatu, God lavayiyat ep’e, pu Jesus Christ yuaataqey ep’e.
10Noqw Tutuygawhqat talonniyat ep nu Hikwsit akw tuyqawiwkanw,
inuhkwayfiave hakiy a'n6 tonayat navota, pas t6togpit an tonay’tagata.
11Noqw inumi panqawu: Nu hapi Alpha pu Omega, mohti’'maqa pu
nuhtunknihga, kita; pu piw yan’i: Um hin yérike’, tutuvenit an put pénat,
Asiat ep tsane’ kitsékit ep inumi tonawtagamuy amumi tavini, ayo
Ephesus ep yesqamuy amumii, pu Smyrnat epyagamuyu, pu Pergamos
epyaqamuyu, pu Thyatirat epyagamuyu, pu Sardis epyagamuyu, pu
Philadelphiat epyagamuyu, pu Laodiceat epyagamuyu, inumi Kkita.
12Noqw nu hakiy inumi hinqawhgat aw yérikniqe ahoy namt6. Nihqe
oviy nu namtokge, pay tsane’ wihqohit tsotsékpiyat sikavalasivat anqw
yukiwyungat tuwa. 13Noqw ima tsane’ tsotsékpit amuhsonve hak
Sinot Tiyat an son’iwhqa waynuma; wupaknapnat kukmiq pitsiwtaqat
yuwsi’kanw, tawitsqay an sikavalasivat kwewta. 14Noqw qotdyat an
homiat qétsdphot anta, pas nuvat an qotsa. Noqw posiat pavan pas
Gwinwuy anta. 15Noqw kuk’at pas kwanw’ewakw sikasivat qopqomiq
patiqat an talqagsala. Pu tonaat mimunanwtuy wukosoykitagat
panta. 16Noqw pam putvaqw tsane’ sotuy matsvonta. Noqw moanaqw
sipwuvahpi nan’ivak a'’n6 galay’taqa yayma. Noqw taywaat tawat
pas pavan talat anta. 17 Noqw nu aw taytage pahsat kukmiq munu,
stimokpunikanwo. Noqw pam putvaqw may akw inumi matyawht
pangawu: Pay um ga tsawiniwtani; nu hapi mohtimaqga pu nuhtunknihqa.
18Nu hapi qatu. Ura as nu mokt, pu ahoy tatayi. Noqw meh, nu hapi
sutsep gatuhqa. Pas antsaa. Nihqe nu maskimiq, pu mokiwuy aw
0qalay’ta. 19Um hihta aw yérikqey pénani, yan hihta hintaqata, pu
hihta natoniqata. 20Ura nu putvaqw tsane’ sotuy matsvonkanw tsane’
wihqohit tsotsékpiyat amuhsonva waynumqw um inumi yori. Taa. Put
himunihgat nu un aawnani. Ima tsane’ sotu hapi tsane’ kitsokit ep inumi
tonawtagamuy amumi honvia’yatu. Noqw pu tsane’ wihqohit tsotsékpiat
hapi tsane’ kitsokit ep inumi tonawtagamu.

The Message to Ephesus

1Um Ephesus ep inumi tonawtagamuy amumi honviayat aw yan pénani:

I’ hak putvaqw tsane’ sotuy matsvontaqa, tsane’ wihqohit tsots6kpiyat
sikavalasivat anqw yukiwyunqat amuhsonva waynumqa yan iimi lavayhti:
2Pay nu timi navoti’taqw, um inunem tumalay’tage magsoni’ta. Piw um qa
nan’ekni’ta. Pu um an galoméhinyungamuy amumi qa suhtaq’ewa. Nihqe

hakim inuhpiy ayatiwyaqey pangagwagamuy um amumi pohtage, amumi
navotq, pay kurs puma a’tsatu. 3Nihge um hihta an kuykanw nakwhani’ta.
Nihge um inatnwaniy tunatyawkanw hihta maqsonlawkanw qa ékiwhti.
4Nikanw pay nu hihta imi gaantaqat tuway’ta. Ura as um mohtihagam inumi
pas unanway’tat, pu’ hapi qa pan um inumi unanway’ta. 5Nihge oviy um
tunatyaltini. Taq um inunaqw yavoq’iwma. Um ahoy namtokt, inuminen,
mohti hinmaqey hintsakni. Taq um ga panhtiqw, nu imi supte’ uhwihqohiy
tsotsékpiyat geniyat anqw ayo tavini, um qa ahoy namtokq’s. éNikanw it ep
nu un hahlayi: Um imuy Nicolaitan-sinmuy hintsakpiyamuy pas qa hahlayi,
inan’i. 7Naqvuy’taqa navotni Hikwsi Christ aw tonawtagamuy amumi hin
lavayhtiqata. Nukpanat &nwuy’tagat nu pan nakwhanaqw, pam himutsokit
hakiy taytoynanwugat God fiyiyat nasaveq wtnuhqgat anqw ndsni.

The Message to Smyrna

8Pu um Smyrnat ep inumi tonawtagamuy amumi honviayat aw yan
pénani: I’ hak mohtinihqga, pu nuhtunknihqga, ura as mokt, pu’ gituhqa
yan ami lavayhti: Pay um hihta hintsakgat nu navoti’'ta. Um hihihta an
kananvota, pu okiwhinta; nikanw um pas antsa kahak’i. Pu hakim Jew-
sinomnihgey a’tsalalwagam imiq qalomahingagqwaqgat nu navoti’ta. Puma
ga Jew-sinomnikanw soq Satan aw tonawta. 10Um hapi hihta nat an
kanavotnigey ga mamqasni. Meh, pay nat Nukpana uhsinomuy amunaqw
hagawatuy sivikimi maspani, amumi tuwantanige 6viy’o. Noqw uma
pakwiit-sikis talat an kananvotyani. Nikanw uma hapi ga nan’eknayani;
namahin pi uma so’ni. Pi nu hihta ahsatit umuy méqani. Uma aqwhagami
yeskanw put an navokawintotani. 11Naqvuy’taga navotni Hikwsi Christ
aw tonawtagamuy amumi hin lavayhtigata. Nukpanat &nwutaqa hapi
soon mokiwuy anqw 16s ytkuni.

The Message to Pergamum

12Pu Pergamos ep inumi tonawtagamuy amumi honviayat um aw yan
pénani: I’ hak sipwuvahpit nan’ikage qalay’tagat himuy’taqa yan timi
lavayhti: 13Pay um hihta hintsakqat nu navoti’ta, pu um hagam gatuhqata.
Pep hapi Satan monw’iwta. Um inatnwaniy hiirs nuy’ta. Ura nuy
yuaataqa Antipas umuhsonve niniwa, hagam Satan qatuhqat ep’e. Noqw
namahin pi pantaqw, um inumi tuptsiwni’tagey qa ge’ti. 14Noqw pay nu
qa stikw hihta imi qaantaqat tuway’ta. Soq um Balaam tutuqayhpiyat
nuy’yungamuy oyi’ta. Ura pam Balac tutugaynaqw, pam Israel-sinmuy
finatoyna. Nogqw puma hihta wutsit pay nap yukiwyunqamuy amunem
hihtuy gdyantotat, sikwiyat anqw nonésa; pu tokot sokoptota. 15Pu pan
piw um inuy Nicolaitan-sinmuy tutuqayhpiyamuy nuy’yungamuy oyi’ta.
Nogw nu put aw qa suhtaq’ewa. 16Noqw oviy um put anqw lasni. Taq um
ga panhtiqw, nu imi supte’ imoanaqw sipwuvahpit akw pumuy amumi

kihpokni. 17Naqvuy’taga navotni Hikwsi Christ aw tonawtagamuy
amumi hin lavayhtiqata. Nukpanat &nwutagat nu mennat it 6Gnaqw
polavikit tupkiwtagat nopnani; nen put qotsat owat maqani. Noqw put an
puhutunwni pey’tani. Qa hak put navoti'taqw pas put kwiisuhqa-sani.

The Message to Thyatira

18Py um Thyatirat ep inumi tonawtagamuy amumi honviayat aw yan
pénani: God Tiat iwinwuy antaqat posi’taqa, pu kwanw’ewakw sikasivat
antaqat kuhkuy’taqa yan timi lavayhti: 19Um hihta hintsakqat nu pay
navoti’ta, pu um hin inumi unanway’tagata, pu um hihta tumaltaqata,
pu nuy qapévewnaqata, pu hihta an pas nakwhani’tagata. Nu uhtumalay
nuhtunknihgat aw tayta, puma mohti’maqat tumalat epnihqe pas
hoyokiwtaqata. 20Nikanw pay nu qa siikw hihta fimi qaantaqat tuway’ta. Um
it wuhtit Jezebel, God lavay’ayaatnihqey pangawlawhqat tavi’ta. Pam soq
itumal’aymuy tutugaynakanw, pumuy finatoynaqw, puma tokot sokoplalwa,
pu nosiwhqat an hihta nap yukiwyunqamuy amumi noiwhgat anqw
nonosanwu. 21Noqw pam tuskapqatsiy anqw lasniqat nu as aw genitoyaqw,
pam ga panhti. 22Noqw meh, nu put aw tonokq, pam tiituyhtini, pu put
amum nahahlaynayagam piwu. Nogw puma gaan’ewakw kananvotyani,
kurs puma hintsakpiy anqw qa lasyee. 23Pu nu put timuyatuy qéyani. Noqw
pep pu’ sohsovik inumi tonawtagam navoti’yunwni, nu hapi sohsokmuy
tunatyayamuy, pu unanwayamuy an purimaqata. Pi nu hapi sohsokmuy umuy
nanap umuhhintsakpiy an umumi ahoytani. 24Nikanw nu imi panqawni,
pu ahpiy Thyatirat ep it yan tutuqayhpit qa nuy’yunqamuy amumii, pu an
hakim Satan hihta tuwiyat qa tontaqat pan tinwantiwhqat qa tuwi’yunqamuy
amumii: Pay nu soon piw nat pas hihta umuy ikwiltotoynani. 25Pay
uma hihta himuy’yungey hiirs nuy’yunwni, nuy pitunigat aw pahsavoo.
26 Nukpanat anwutat pas so'nwamighagqami itunatyay an hinmagat nu
hihihtuy nanapwatuy sinoiwtagamuy amumi 6galmaqani. 27 Noqw pam
sivakohot akw pumuy amumi monw’iwtani, nen sivuskwit an pumuy pifani.
Pan hapi Ina nuy 6galmaqga. 28Pu nu put talsohut maqani. 29Naqvuy’taga
navotni Hikwsi Christ aw tonawtagamuy amumi hin lavayhtiqata.

The Message to Sardis

3 1Pu um Sardis ep inumi tonawtagamuy amumi honviayat aw yan
pénani: I’ hak God anqw tsane’ hthikwsimuy himuy’taqa, pu tsane,
sotuy matsvontaqa yan timi lavayhti: Um hihta hintsakqat pay nu navoti’ta.
Um as sinmuyniqw tayta; nikanw um pas antsa mokpu. 2Taa, um havivokalni;
nen uhtumalay natonihqat aw unantapni, taq pam pas pay sohtini. Taq
nu God atpip uhtumalay ga pasiwtagat tuwa. 3Oviy um hihta navotqe,
omahtagey hiirs nuy’tani; nen hin hinmaqey anqw lasni. Nikanw um kurs ga
tatayniqw, um hisat ga pan wiiwantaqw nu timi suptuni, uyinwu hin pituhgat

pan'’i. 4Nikanw hikis pi Sardis ep hikiyom itséheeqatsit akw yuwsiy qa
tuyoy’ewakwtota. Noqw puma qotsat yuwsi’kahkanw inumum hinnumyani,
pi puma hihkay’yunwa. 5Nukpanat &awutaqa qotsat yuwsini. Noqw nu put
tunwniyat qatsitutuvenit an péne’, ga ayo stilawhtani. Noqw pam isinonihqat
nu Inay aw pangawni, pu honviaymuyatuy amumii. 6Naqvuy’taga navotni,
Hikwsi Christ aw tonawtagamuy amumi hin lavayhtigata.

The Message to Philadelphia

7Pu um Philadelphiat ep inumi tonawtagamuy amumi honviayat
aw yan pénani: I’ hak pas Qahovariwtaqa, pas antsanihqa, David
hotahpiyat himuy’ta. Nihge pam aw hétaqw, soon hak uhtanwu; pu
uhtaqw, soon hak hotanwu. Noqw pam hapi @imi yan lavayhti: 8Um
hihta hintsakqat pay nu navoti’ta. Meh, nu’ hapi unem uutspit wiiyak
hétani. Nogw soon hak put uhtani, pay as pi um hihin 6gawi’kanw
ilavayiy aw tuqayvastaqw oviy’o; nihge um nuy qa tuwi’tagey qa hisat
pangawu. 9Meh, nu hapi imuy hakimuy Satan aw tonawtaqamuy as Jew-
sinomnihgey atsdlalwagamuy amunem pan yukuqw, puma uhkuktupoq
munumhtini; nen nu imi unanway’taqat nanaptani. 10Um hapi ilavayiy
ga matapt, hiirs wunu. Noqw oviy ason tliwaqatsit an sopkawtaqamuy
sinmuy amumi tuwantiwhqg, nu tuwat soon un matapt, un put anqw ayo
tavini. 11 Meh, nu hapi suptuni. Um hihta himuy’taqey hiirs nuy’taqw, qa
hak uh’ahsatiy un nawhkini. 12Nukpanat &nwutaqat nu soflawnen Inay
God kiyat ep toton-wunuptsinani. Noqw pam papu panqw qa yadmakni.
Pu nu Inay God natnwaniyat put an pénani, pu ivuhutunwniyu, pu Inay
God kitsékiyat tunwniyata. Pam kitséki pihunikanw 6naqw hawni Inay
God anq’6. Noqw Jerusalem yan tinwantiwni. 13Naqvuy’taqga navotni
Hikwsi Christ aw tonawtagamuy amumi hin lavayhtiqata.

The Message to Laodicea

14Py um Laodiceat ep inumi tonawtagamuy amumi honviayat aw yan
pénani: I’ hak pas antsanihga yan timi lavayhti: Nu pas qaatsat hinma;
piw lavayit pas antsanihqat tuawi’ta. Noqw God inuhpiy sohsok hihta
yuku. 15Pay um hihta hintsakgat nu navoti’'ta. Um qa suhsunwa, piw qa
muki. Himu as um suhsunwanikanwo, sen miikinikanwo. 16Nogw pi um
hihin mukinihge ga suhsunwa, piw ga mikiniqw nu 6viy un pavoyani.
17Um pi pangawlawu: Nu kahak’i; nu hihta nihti’ta; nu qa hihta rirumna.
Susmataq pi um okiwhinkanw qa navoti’ta, gahahlaykanwo, 6okiwnikanwo,
gapostalkanwo, ga yuwsi’kanwo. 18 Oviy nu timi pangawni: Um sikavalasivat
@ohit akw kwanw’ewayhtiqat nuy tdinikanwo, nen kahakni; pu um gotsat
yuwsit tue’ yuwsini; nen um put akw natupke’, qa hihta hahmanni. Pu um
uhposvage wilelwe’, talat taytani. 19Nu hakiy aw unanway’te’ wnananwu,
wuvahtanwu. Um 0viy qa natusite’, uhhintsakpiy anqw lasni. 20Meh, nu

hotsiwhpeq wiinukanw ponéndtoyna. Iténay navotqa uutspit hétaqw nu

aw pake’, amum nosni; pu pam inumumni. 21 Nukpanat dnwutagat nu
imonw’atsveway ep qatuptsinani. Noqw pam inumum pep qatuptuni, nu put
anwutage Inay amum monw’atsvewayat ep qatuptuqat pan’i. 22Naqvuy’taga
navotni Hikwsi Christ aw tonawtagamuy amumi hin lavayhtigata.

Worship in Heaven

11t atsve pu’ nu yorikq pi meh, 6veqatsit aw hotsilti. Nogw nu

mohti hakiy ténayat navotq, pas t6toqpit an tonay’taqa inumi
yuaatage panqawu: Um peqw wupni. Noqw yahpiy hin hintaniqat nu
imi mataktani. 2Noqw pahsat pay nu Hikwsit akw tuygawiwkanw
oveqatsit ep monw’atsvewat aw yori. Noqw hak ep tsokiwta.
3Noqw pep tsokiwtaqa jasper-owat, pu sardius-owat, an séniwa.
Nogw monw’atsvewa tanaqwunut emerald-owat an séniwhqat akw
noyakiwta. 4Pu monw’atsvewa nanan’ikaqe sunat-nikanw anqw naloq
sihkay taqat tsotsokpit akw ndyakiwta. Noqw hakim sunat anqw naloq
sihkay’ tagam wawuyom pan tsokiwyunwa, qotsat yuwsi’kahkanwo;
nihqe sikavalasivat anqw yukiwyunqat wihkat akw qétosomiwyunwa.
5Nogw monw’atsvewat anqw talwiptakanw pu umhta; pu mowawatiwa.
Nogqw monw’atsvewat atpip tsane’ wihqohi uwiwitota. Puma hapi God
tsane’ Hikwsimatu. 6Noqw monw’atsvewat atpip himu panaptsat an
suyan talay’taqa patuphaiwta. Pu monw’atsvewat aqlavo naléyom hihtu
tayyunqam hoii; ménagw-nikanw pu ahkwayfianagw povosi’yunwa.
7Noqw tayyungamuy amunaqw i’ himu mohti taytaga téhowuy
anta; nogw anknihga wakashoyat anta; noqw amunknihqa taqat an
tayway’ta; nogqw pu put anknihqa kwahu piyawmaqat anta. 8Noqw
ima hihtu tayyungam nanap navay masay’yunwa; noqw puma pas
sohsovik povosi’'yunwa. Nihqe puma talé’nikanw pu tokilat an qa
nanasunwnayanwu pangawkahkanwo: Qahovariwtaga, gahovariwtaqa,
gahovariwtaqa, God Sus’6qaltutuyqawhqa, pay hisatnikanw, pu’nikanw,
pu natoniqa. Noqw ima hihtu tayyunqam Hakiy Sutsep Qatuhgat
monw’atsvewat ep tsokiwtaqat pas kaptsitotakanw, tayawnayakanw
pu aw kwakwhatota. 10Noqw pahsat pu ima sunat naloq sihkay’tagam
wiwuyom monw’atsvewat ep qatuhgat atpip munumhtinwu; nen put
Hakiy Sutsep Qatuhqat pas hihtatote’, monw’atsvewayat atpipo wihkay
maspayanwu pangawkahkanwo: 11 Tutuyqawhqa sinom un pas hihtatotat,
un kaptsi’tote’, um-sa 6qalay’tagat panqagwaqw, put hapi um hihkay’ta.
Pi um hapi sohsok hihta yuku. Nogw uhtunatyay ahpiy pam yukilti.

The Scroll and the Lamb

5 1Nogw nu monw’atsvewat ep gatuhgat aw tatayhq, putvaqwat may
akw tutuvenit mupipitaqat yawta. Noqw tutuveni apqélnagqw-nikanw

pu ihkagewat pey’kanw tsane’sikip tuvoylat akw namihurs’iwta. 2Noqw
honviaya a’n6 0qalat pas tonay anqge’ panqgawlawhq nu aw tatayi. Ya

hak tutuvenit tuvoylayat tsitsikte’, tutuvenit paruknanigey aw aptsiwta?
kita. 3Noqw soon kurs hak oveqatsit, pu tiwaqatsit, pu piw tiwaqatsit
atpikaqe gatuhqa tutuvenit ptruknani, piw pénit aw tatayni. 4Noqw

nu okiw navak’dyna, soon kurs hak put ptirukne’ an tinwaniqey aw
aptsiwtaqw oviy’o. Piw hikis soon kurs hak aw tatayni. 5Noqw haqawa
wuy inumi panqawu: Pay um qa tsadatani. Pay imuy Judat sinomuyatuy
amunaqw wukotéhowuy antaqa, David natkoat tutuvenit ptruknani;

pu tsane’sikip tuvoylat akw namihurs’iwtaqat tsitsiktani. Noqw nu
yorikq pi monw’atsvewat-nikanw pu naléq tayyunqamuy-nikanw pu
wiwukwmuy amuhsonve Mafia wunu, kurs niniwa; nihge pan séniwa.
Noqw pam tsane’ alay’ta, pu tsane’ povosi'ta. Noqw ima hapi God anqw
tsane’ Hihikwsim ahsupoq tiiwaqgatsit an ayatiwyaqamu. 7Noqw pahsat
pu Mana monw’atsvewat ep gatuhgat awnihqge, putvaqw mayat anqw
tutuvenit kwusu. 8Nogqw pam put kwusuqw, pahsat pu ima naléyom

hihtu tayyungam-niqw, pu sunat anqw nal6q sihkay’tagam wiiwuyom
Maiiat atpipo munumhti. Puma sohsoyam sivatonlenay’kahkanw nanan’ik
tsagaptat yawyunwa. Tsaqapta sikavalasivat anqw yukiwkanw, an himu
kwanwahovaqtuhgat opom’iwyunwa. Pam himu kwanwéhovaqtuhga

hapi God sinomuyatuy nawakinpiamu. 9Noqw puma hihta puhutawit
tawlalwage panqaqwa: Um tutuvenit kwuse’, tuvoylayat tsitsiktaniqey

aw aptsiwta, ispi um niniwhqee; nihqe uh’'unway akw um itamuy God
enem tui, sohsokmuy hihtuy nanapwatuy sinoiwtagamuy amunaq’s, pu
nanap lavaymakiway’yungamuy amunaq’o, pu tiwaqatsit an ahsupoq
yesqamuy amunaq’s, pu sohsokmuy hihtuy fiamuy ang’s. 19Nihge um God
Itahtutuygawhqay aw itamuy monw’oya, pu piw put awwat wimmonw’oya.
Nogw itam tiiwaqatsit ep monw’iwyunwni, kitota. 11Noqw nu aw taykanw
navotq, kaysiwhqam honvia’yat monw’atsvewat ndyakiwta, imuy hihtuy
tayyungamuy amumum-nikanw pu wiiwukmuy amumuma. Noqw pas
puma kaysiwa; pas qgaan’ewakw hinta; 12Nihqe a’n6 pangaqwa: Ason
sinom Mafiat as niniwhqat 6qalanihqat panqagwaniqw pam stianta.

Pay nam pam kahakiwuy makiwni. Pay nam sinom put-sa hapi suan
unanwtalwuwni’tagat, pu sus’dgalanihqat pangaqwe’, put kaptsitotat, pas
hihtatote’ tayawnayani, ispi pam put hihkay’taq’s. 13Noqw nu navotq sohsoy
hihtu 6veqatsit ep yesqam, pu tiiwaqatsit an’a, pu tiiwaqatsit atpikagee, pu
patuwagqatsit ange’yagam, pu sohsoy hihtu pange’ tanawtagam panqaqwa:
Itam God monw’atsvewat ep gatuhqat, pu Mafat, pumuy tayawintota, pas
kaptsilalwa, piw pas hihtalalwa. Puma hapi-sa 6qalat pasiwta, yiimosa
agqwhagamii. 14Noqw ima hihtu naléyom tayyungam panqaqwa: Pas antsaa.
Nogw ima sunat anqw naloq sihkay’tagam wiiwuyom tamdétshonvage, it
hakiy sutsép-sa gatuhqgat pas hihtatota.

The Seals

1Nogw nu aw taytaqw, Mafia sukwat tuvoylat tstkaqw, pahsat pu imuy

hihtuy tayyunqamuy suhkawa yoyanwuy timukgqat pan hingawhq
nu navota. Nogw panqawu: Um pewnen y6rikni. 2Noqw nu tatayhq ep
qotsa kawayo. Nogw epeq tsokiwtaqa awtat yawta. Noqw hagawa put
monwwihkatoyna. Noqw pam pahpiy tianwutimakanw aqwhagami hihtuy
anwutimani. 3Pu Mafia ank piw tuvoylat tstkaqw, pahsat pu mohti’maqat
anknihga himu taytaga pangawhq nu navota. Um pewnen yorikni, kita.
4Noqw pahsat pu piw suhka kawayo yamakkanw pamwa palanwpu. Noqw
put ep tsokiwtagqa koyanisqatsit aw tiilalaynigey 6qalmakiwa. Noqw sinom
nagdyanvayani. Noqw hagawa wukosipwuvahpit put maga. 5Pu pam
payhkomuytiqat tuvoylat tsikaqw, pahsat pu amunknihqa himu taytaqa
pangawhq nu navota. Um pewnen yo6rikni, kita. Noqw nu aw tatayhq pi
sogomkawayo. Noqw put epeq tsokiwtaqga hihta pututuwanpit yawta.
6Noqw nu navotq, nalogmuy hihtuy tayyungamuy amuhsonnaqw hakiy
tonaat pangawu: Pay sohovosi stip tuwani pakwt sivat hihkay’tamantani; pu
kawaysohovosi payhp tuwani pakwt sivat hihkay’tamantani. Nikanw um
hapi pay wihkuyit, ovat palayat enan qa aw hintsanni. ”Noqw pam naloqtiqa
tuvoylat tsikaqw, pu imuy hihtuy tayyungamuy amunaqw suhka naloq epnihga
pangawhq nu navota. Um pewnen yérikni, pam kita. 8Noqw nu yorikq pi
hinewaykawayo. Nogw put epeq tsokiwtaga Mokiwu yan matsiwa. Noqw
Maski put ank hinma. Noqw tliwagatsi nalévo tukiwyungat amunaqw stkw
aw 0gala pumuy amumi noiwa. Noqw puma sipwuvahpit akw sinmuy qéqyani,
pu tséfiawuy akw’a, pu hihta tiiyat akw’a, pu tiwaqatsit ep hihtuy tituvosiptuy
akw’a. 9Pu pam tsivotnihqat tuvoylat tsikaqw, nu yorikq pi kwanwahovaqtugat
enem tataqtsokpit atpipaq hakimuy hikwsiam tanawta. Puma hapi hakim God
lavayiyat ep niniwya; puma hihta pas suyan navoti’yunqgey qatuhtuskahkanw
yuaatotage oviy’o. 1Noqw puma a’nd hinqagwaqge pangaqwa: Ya um
tliwaqatsit ep yesqamuy itah’unway ep hinwat ytkuni. Amumi um naoynigey
hisat panhtini, Tutuygawhga Qahovariwtaga, pas qa atsa, kitota. 11 Noqw
puma sohsoyam gotsat usimnit makiwya. Noqw pay hak puma hihsavo
nasunwni’yunwniqat amumi pangawu. Pay ason pas pumuy tumalsunwamat
pu tupkomat piw tuwat pumuy amiin qdyaniwyaniqgat pantaniqat amumi
pangawu. 12Nogw nu tatayhq, pam navaynihqat tuvoylat hétaqw, pahsat
tutskwa a'no tayayayku. Noqw tawa anaha’motsaput an qémviti. Noqw mityaw
unwat an palanwputi. 13Nogqw tokpelat anqw sotu tiiwaqatsit aw 16hohétiva,
sipaltsokit poloat pay lake’, ga kwanwtit, wukohukwvaqw I6hoknwugat pan’i.
14Noqw tokpela hihta mupipitagat an mupipiyku. Pu sohsoy tuhtukwi, pu
panaqw tutskwa kiiyunga nahlambhti. 15Noqw tiiwaqatsit ep pas momnwit,
pu pavansinom, pu kahaksinom, pu solawamuy amumi mohpeq momnwit, pu
a’no oqalat pasiwyunqam, pu tiituwikt, pu pay ga tituwikt, puma sohsoyam

tuhtukwit an hage’ o’'wat an tuhtuséva nauyhtota; 16Nihge tuhtukwit, pu o’'wat
aw pangaqwa: Uma monw’atsvewat ep gatuhqat pitsanwayat anqw itamuy
tupkayani, pu Mafiat itsivuyat anq’s. 17 Taq itsivuyat aw wukotaléniva. Noqw ya
hak sen put an kuytani?

The 144,000 People of Israel

7 1Yantaqat atsve pu’ nu yorikg, pi naloyom honvia’yat tiwaqatsit
nalévaq nanan’ivaq honkahkanw, tiiwagatsit an nalévaq hiikanwuy
ahoy nuy’yunwa, tiwagqatsit an ga hithukniqat 6viy’o, pu patuwaqatsit
anqee, pu himutsotskit an’a. 2Noqw pu piw suhka honviaya God taytaqat
penhpiyat yawkanw hopaqw wuptogw nu tuwa. Noqw pam imuy nalogmuy
honvia’yatuy tiiwaqatsit-nikanw pu patuwagatsit hintsanyanigamuy amumi
a’no tsa’lawhqe, 3Panqawu: Pay hak uma tiwaqatsit qa hintsanyani, piw
patuwagqatsita, pu hihihta himuglota. Ason itam mohti God tumal’aymuyatuy
qalpeq tuvoylatotaqw, pu’ pantani. 4Noqw hihsa’nihgam tuvoylatotiqw
nu navota. Nogw Israel-sinmuy nanap namuy amunaqw sumiyanhtige
tsane’sikip sunat-nikanw anqw naloq sihkay’tasikip somorit pahsa’ya.
5It Judat anqw pakwt 16q sihkay’tasikip somorit pahsa’ya, pu Reuben
anqw pakwt 16q sihkay’tasikip somorit pahsa’ya, pu Gad anqw pakwt 15q
sihkay’tasikip somorit pahsa’ya, 6Pu Aser anqw pakwt 16q sihkay’tasikip
somorit pahsa’ya, pu Nephtalim anqw pakwt 16q sihkay’tasikip somorit
pahsa’ya, pu Manasses anqw pakwt 16q sihkay’tasikip somorit pahsa’ya,
7Pu Simeon anqw pakwt 16q sihkay’tasikip somorit pahsa’ya, pu Levit anqw
pakwt 16q sihkay’tasikip somorit pahsa’ya, pu Issachar anqw pakwt 16q
sihkay’tasikip somorit pahsa’ya, 8Pu Zabulon anqw pakwt 16q sihkay’tasikip
somorit pahsa’ya, pu Joseph anqw pakwt 16q sihkay’tasikip somorit pahsa’ya,
pu Benjamin anqw pakwt 16q sihkay’tasikip somorit pahsa’ya.

The Great Crowd

9Yantaqat atsve pu’ nu yorikq pas sinom qaan’ewakw hintagam
monw’atsvewat-nikanw pu Mafiat atpip hoiii; pas kurs hin hak
pohtoylaniqat pahsaa, sohsokmuy nanapwatuy sinoiwtagamuy, pu
himufiam’iwtaqamuy-nikanw, pu tiiwaqatsit an ahsupoq yesqamuy-
nikanw, pu nanap lavaymakiway’yunqamuy amunaq’d. Nogqw puma qotsat
yuwsi’kahkanw hihta palm-tsokit nahpiyat yawyunwa; 10Nihge a’né
hinqaqwaqe panqaqwa: Kwakwhay God aw itahyantaga monw’atsvewat ep
gatuhga! Kwakwhay um Maia! Pi uma itamuy ayo oya. 11Noqw sohsoyam
honvia’yat monw’atsvewat ndyakiwta, pu wiiwuyomu, pu naléyom hihtu
tayyungamu. Nihge puma monw’atsvewat atpipo munumhtige, God pas
hihtalalwage 12Panqaqwa: Pas antsaa. Nam sohsoyam agwhaqami God aw
itahyantaqay tayawintiwisni, pu pas hihtatotani, pu kwakwhatiwisni, pu
kaptsi’tiwisni. Pi pam-sa suan unanwtalwuwni’ta, sus’6qala, pu honvi’ta.

Pay nam sohsoyam aqwhagami pan put yuaatiwisni. Nam antani, kitota.
13Nogw suhka wuy inumi panqawu: Ya ima qotsat yuwsi’yungam hakimu?
Ya puma hagagwya? 14Nogqw nu put aw pangawu: Taqa, pi um navoti’ta.
Noqw pam inumi pangawu: Ima hapi gaan’ewakw kanavotpit anqw nona;
nihge yuwsiy tivahomyagqe, Mafiat unwéyat akw put gotsatota. 15Paniqw
oviy puma God monw’atsvewayat atpip hoiii; nihqe naqavo, tald’, pu
mimhikqat an kiyat ep put enem tumalay’yunwa. Noqw i’ monw’atsvewat
ep gqatuhga pumuy amumum gatuni. 16Soon puma papu tsoénso’ni, piw
panakso’ni. Soon pumuy amumi ténvani, piw utuhuutini, 17Pi Mafia
monw’atsvewat nasave gatuhga pumuy amumi tunatyawmaniqw oviy’o.
Nen pahut hakiy taytoynanwuqat nénanataqat an tsamni. Noqw ason God
pumuy posvalayamuy sohsok ayo honani.

The Seventh Seal

8 1Noqw pam tsane’nihqat tuvoylat tsikaqw, pahsat 6vegatsit ep
sutmagma, pahantawat nasamiq pahsavohagqamii. 2Noqw nu
yorikq tsdne’nihqam honvia’yat God atpip honi. Noqw puma tsane’
totoqpit makiwya. 3Nogw suhka honviaya pituhqe, kwanwahovaqtuqat
enem tatagtsogpit aw wunuptu, sikavalasivat anqw yukiwhqat qoqohpit
yawkanwo. Nogw himu kwanwéhovagtugat tagtsokiwniqat nihtiwtagat
pam makiwa. Nihge pam sohsokmuy God sinomuyatuy nawakinpiyamuy
enan tataqtsoqpit sikavalasivat anqw yukiwhgat aqw put tagtsoka,
monw’atsvewat atpipo. 4Noqw hihta kwanwahovaqtugat kwitsinwuat
honviayat mayat anqw God aw wunuptu, put sinomuyatuy nawakinpiyamuy
enan namiqwriwkanwo. 5Nogw honviaya qoqohpit kwusut, tatagtsokpit
anqw tovut put aw oyat, pahsat pu tiwagqatsit aw put tiiva. Noqw pahsat pu
himu a’n6 totoqa talwiptikanw umhta; pu tutskwa tayayayku.

The Trumpets

6Noqw ima tsdne’nihgam honvia’yat tsane’ totoqpit himuy’yungam
pahsat togtotinigey anhtoti. 7Pahsat pu mohti honviaya toqti. Noqw
pahsat pu lémowa-niqw pu qohi unwat enan namiqwriwtaqa mataktige,
tiwaqatsit aw maspiwa. Noqw tliwaqgatsit an himuy wupatsotski payhp
oyit anqw stikw oyit pahsa’ taqti. Pu sohsoy saksatusaqa taqti. 8Pu
anknihqga honviaya toqti. Nogw pahsat pu himu wukotukwit antaga
patuwagqatsit aqw tiiviwa, uwiwitikanwo. Noqw patuwaqatsit pahyp oyit
anqw siikw oyit pahsaghagam tnwaniwhtigey anhti. 9Noqw hihtu pavaqe
tayyungam payhp oyit anqw siip oyit pahsa’nihqgam soa. Pu pakihu payhp
oyit anqw siip oyit pahsa’nihgam sapumhti. 10Pu payhkomuy pepnihqa
honviaya toqti. Nogw wukosohu kopitsokit an uwiwitaga onaqw 16ho;
nihge mimunanwtuy payhp oyit anqw siip oyit pahsa’nihgat an yéva, pu
pahut nénantotagat an’a. 11 Noqw sohu A'no Tsivo yan matsiwa. Noqw

pavahu payhp oyit anqw siip oyit pahsaq a'né tsiptoti. Noqw kaysiwhqam
sinom put akw soa, a'n6 tsivoniqw oviy’o. 12Pu naléq epnihga honviaya
toqti. Noqw pahsat pu tawa hihin qa nasamiq pitsiwtaga hinhtige
qatalawva, pu miiyawu piwu, pu sotuu. Noqw oviy puma hihin ga nasamiq
pitsiwyunqa qa talawvaya. Nogw tal¢’ tala ga pas nasamiq pahsavo qa
tala, pu tokilat piw pay anta. 13Noqw nu taykanw navotq suhka honviaya
ovage pliyawmakanw a'n6é hinqgawnuma: Is ohi, is ohi, is ohi tiwaqatsit ep
yesqamuy amunemi! Taq pahyom honvia’yat nato toqtini.
9 1Pahsat pu tsivotnihqa honviaya toqti. Noqw pu sohu onaqw
tliwaqatsit aw posq nu aw yori. Nogqw hagami koysot pas qa tontagat
aqw hotahpi put aw taviwa. 2Noqw pam koysot qatontagat aqw hota.
Nogw pahsat put anqw kwitsinw wunuptu, pas hagam wukokoysénaqw
hurukwitsinw wunuptuqgat pan’i. Noqw panqw hurukwitsinwuy akw
tawa simawuy enan gatalawva. 3Noqw kwitsinwuy anqw totolt nénakge
tiwagqatsit an kirukma. Nihge puma 6galmakiwya, putskohmokyungamuy
amin sinmuy tiihototanige oviy’o. 4Pay puma tutskwat an tiisaqat qa
hintsatsnaniqat, pan puma mewniwa, piw an himutsotskita. Pay imuy
hakimuy God tuvoylayat akw qalpeq qa tuvoylay’yunqamuy pamuy-sa
puma tiihototani. 5Noqw pay puma sinmuy qa qégyanigat pan amunem
yukilti. Pay puma tsivot mimuyawhtuy an pumuy okiwsahsanyani.
Nogw putskohmoktaqa hakiy muaqw hin tuyvanwuqat, pay pan tiituyni,
hakiy mtiaq’s. 6Nogqw ep hapi pu’ as sinom so’niqey hepyanikanw, hin
panhtotinigey ga tutwamantani; pu as so’nigey nanawaknaniqw, mokiwu
amunaqw hagami kursni. 7Noqw kawayom kihpoknik hin hinyunnwuniqw,
pan totolt hinyunwni. Suhpan wihkat sikavalasivat anqw yukiwtagat
puma wihkay’yunwni. Pu taywaam sinmuy taywayamuy anyunwni. 8Pu
puma momoymuy amtn hémi’kahkanw, téhowuy an tamay’yunwni.
9Pu sivavutsqat antaqat tawitsqave pthikni’'yunwni. Noqw pumuy
piiyaltotiqw, pas masaam kaysiwhqamuy kawaymuy kipékkarétamuy
16l6kinkahkanw, kihpokqat an soykitani. 10Pu puma putskohmokyungamuy
amin suruy’yunwni, nihge suruve howi’yunwni. Nihge puma tsivot
mimuyawhtuy an sinmuy mumu’yanigey makiway’yunwni. 11 Noqw hak
koysot qatontagat anqw honviaya pumuy amumi monw’iwtani. Noqw pam
hak Hebrew-sinmuy amuhkwa Abaddon yan matsiwni, nikanw Greek-
sinmuy amuhkwa Apollyon yan’i. 12Siipwat kanavotpit hapi an ruhpa;
noqw meh, nat hapi piw 16sni. 13Pahsat pu navaynihga honviaya toqti.
Noqw God atpip kwanwahovaqtuqat enem tataqtsokpit sikavalasivat anqw
yukiwtaga nalovaq alayat anqw hakiy hingawhq nu navota. 14Noqw pam
navaynihqat honviayat t6toqpit yawtaqat aw panqawu: Um wukomunat
Euphrates ep nalogmuy honvia’yatuy sémiwtagamuy nahni. 15Noqw ima
naloyom honvia’yat nahiwya. Puma put tuwanit, talénnit, miiyawuy,
yahsanwuy aw maskaiwyunwa, sinmuy payhp oyit anqw siip oyit

pahsa’nihqgamuy qogyaniqge oviy’o. 16Noqw kawaymuy aqwyaqam siimiyaqe
pas hihsakip kurs somorit pahsa’ya (200,000,000). Nogw nu pumuy
hihsa’yaqat navota. 17 Nogqw yan kawaymuy hinyunqamuy nu tuawyori:
Ima pumuy epeq tsokiwyungam twiwuy an kuwan’iwtaqgat tawitsqava
sivanavanyunwa, pu hihta owat jacinth antaqata, pu sikapik’owat antaqata.
Nogw kawayom téhohtuy an q6toy’yunwa. Nogw moanaqw Giwinw, pu
kwitsinw, pu sikapik’owa a'né muki noénanta. 18Noqw imuy payhkomuy
akw sinom payhp anqw siip oyit pahsa’nihqam soa, it qohit, pu kwitsinwuy,
pu sikapik’owat pumuy moanaqw nonantaqat akw’a, 19Puma moanaqw
0qalay’yunqw oviy’o, pu suruveq’a. Pi pumuy suruam tsiitsu’tuy anyunwa,
nihge q6tdy’yunge, put akw hakiy tiihototanwu. 20Pu ahpiy sinom it yan
tiyat akw qa stlawhtigam hintsakpiy qa anqw lasyat, soq pas papu nap
yukiwhput aw nawakintiwisa, piw nukpanhihikwsimuy amumii. Hihta
wautsit sikavalasivat, sen gotsasivat, sen sikasivat, sen owat, sen kohot
angw yukiwyungat aw puma nawakintiwisa, namahin pi as puma kurs

hin hihta tutwaniq’, kurs hin nanaptaniq’o, piw kurs hin nankwusaniq’o.
21Pu piw puma tukwyantotaniqey qa anqw lasya, pu hihta nuhtumi
wutsilalwanigeyu, pu tokot sokoplalwanigeyu, pu hihta uuyinwyaniqeyu.

The Angel and the Little Scroll

1 O 1Pu nu piw sukw honviayat a'n6 6qalay’tagat aw yori. Pam
omawuy yuwsi’kanw tanaqwunut akw gotosomiwkanw onaqw
hawi, tutuvenit pirukiwtagat yawkanwo. Put taywaat pas tawat an
tala; noqw hokaat iwinwuy wupa’leletagat panta. 2Noqw pam putvaqw
kuhkuy akw patuwaqatsit aqw wuhku, pu suyvaqw tutskwat aw’i. 3Pu
wukotohowuy hoykuqat an a’n6 hinqgawu. Nogw put hingawhgq, pahsat
pu tsane’sikip yoy’'umuki hihta lavayhtoti. 4Noqw tsane’sikip yoy’umuki
lavayhtotiqw, nu as pénaniqey anhti. Noqw pay hakiy ténaat onaqw
inumi panqawu: Pay um tsane’sikip yoy’'umuki hin lavayhtotiqw put
tupke’, qa pénani. 5Pahsat pu i’ honviaya ura nu tuwaqw, patuwagqatsit
aqwnikanw pu tiiwaqatsit aqw wuhkukiwtaqa 6miq may itat, 6Pas
qaowilvayhtiqe, pas soon papu sowuniqat panqgawu, God aw yankanwo
God pas sutsep gatuhqat sohsok hihta ytikuhqat aw’i, dveqatsit-nikanw
pu an himu hinyungata, pu patuwagatsit-nikanw anqe’ himu hinyungat
ytkuhqata. 7Noqw tsane’nihgat honviayat toqtiqat aw pitu. Noqw pep
pu’ God tunatyaat as tupkiwtaqa aw antsaniwni, pam lavay’aymuy
amumi hin lavayhtiqat pan’i. 8Noqw nu hakiy onaqw tonayat navotq,
pam inumi pangawu: Um honviayat patuwaqatsit aqwnikanw pu
tiwagqatsit agw wuhkukqat awnen, tutuvenhoyat piruk’iwtagat yawtaqat
put anqw kwtsuni. 9Noqw 6viy nu put awnihge aw pangawu: Um as
nuy tutuvenhoyat méaqani. Noqw pam inumi pangawu: Kwisuu, nen
um séwani. Pam soon uhponoy ga a’né tsiptani; nikanw uhmoanaqw

momospalat an kwanwni. 19Noqw 6viy nu put mayat anqw tutuvenhoyat
kwisuhge put sowa. Nogw antsa imoanaqw momospalat an kwanwti.
Nikanw panis nuy put sowaqw, pahsat pay ivonoveq tsipti. 11Noqw

pam inumi pangawu: Pay um nat piw pas hihihtuy sinmuy amumi
yuaatani, pu anqge’ nanapwatuy sinoiwyunqamuyu amumii, pu
lavaymakiway’yungamuyu, pu pas momnwituyu.

The Two Witnesses

1 1 1Pahsat pu inumi tuwanpi natonpit antaqa taviwa. Noqw
honviaya inumi panqawu: Um wunuptut, God kiyat tuwantani,
pu hom’oyvihkata; pu pep ahpave nanawaknagamuy pohtoylani. 2Nikanw
it kihut ihkaqe ndyakiwtaqat pay um qa énanni, nen put ga tuwantani.
Taq pam ga-Jew-sinmuy amumi noiwni. Noqgw puma lop sunat anqw
16q sihkay’tagat miimuyawhtuy an it kitsékit pas kaptsitiwhqat aw
wukukutotani. 3Nogqw nu loqmuy inunem yuaataqamuy 6qalmagani. Noqw
puma (1260) siip somorit-nikanw anqw pakwt- payhkomuy sihkay’tasikip
sunat talat an yuaatani, anaha’métsaput yuwsi’kanwo. 4Ima hapi 16y6m
olive-tsokit, pu wihqohit tsotsékpimat tiwaqgatsit aw Tutuygawhqat atpip
winuhgamu. 5Nogw ason hak pumuy hintsannigey antiniqw, pahsat
pu pumuy moanaqw fiwinw yadmake’, hakiy ninamantani. Noqw oviy
kurs hagawa pumuy hintsanniqey anhte’ pan niniwmantani. 6Ima hapi
yoyanwuy ahoy nuy’tanigey 6qalat pasiwtaniqw, 6viy puma hihsavohagami
yuaataniqat pahsavo qa yokvani. Pu pavahut aw 6qalat pasiwtanige put
unwat yikumantani; pu hihihta tiiyat akw sinmuy okiwsahsannigey
oqalay’tani, hihsakis panhtiniqgey nawaknagey pan’i. 7Pu ason puma
hin yuaataniqey yukuqw, pep pu’ hak taga himuvohkot antaqa koysot
gatontaqat anqw yamake’, pumuy amumi kihpokni; nen dnwute’ pumuy
ninani. 8Noqw pumuy tokoam mokpu put wuhkokitsokit ep kitpik qatsni.
Nogw hakim Hikwsit an tunatyay’yunqam put kitsékit Sodom-nikanw pu
Egypt yan tunwaya. Ura pep hapi Itahtutuygawhqa niniwa, nahoylehtsit
ep’e. 9Noqw sohsoyam tiiwaqatsit an yesqam, pu hihihtu himufiam, pu
nanap lavaymakiway’yunqam, pu nanapwat sinoiwtagam payis-nikanw
anqw nasamiq pahsavo talat an tokoyamuy mokput aw tayyunwni; nen
hakiy pumuy tiamniqw qa nanakwhani. 10Noqw ima tiwaqatsit ep yesqam
hahlayhtote’ nahahlaynayani; nen hihta nahoy nahuylalwani, ispi ima
l16yom lavay’ayat tiiwaqatsit ep yesqamuy ura yiiyuyhnagam mokpuniq’o.
11Noqw ahpiy payis-nikanw anqw nasamiq pahsakis talq, pahsat pu God
anqw Hikwsi hakiy taytoynanwuga pumuy amuhsonmi pake’, pumuy
wunuptsinani. Nogqw amumi tayyungam tsatsawnani. 12Noqw nu navotq,
hak 6naqw pumuy lavay’ayatuy amumi a'né panqawu: Uma peqw wupni,
kita. Nogw puma hakiy ténayat navotqe, domawuy aqw o0miq wiivi,
tuwgamat amumi tayyunq’o. 13Noqw pahsat tutskwa a’no tayayayku.

Nogw wuhkokitsoki pakwt-sikip tukiwhput anqw siip tukiwtaqat pahsaq
pam sahpu. Nogw sinom tsane’sikip somorit pahsa’nihqam silwahti. Noqw
akwsinwyaqam tsatsawnaqe, oveqatsit ep God pas hihtatota. 141t hapi akw
16s kanavotpit an ayo ruhpa. Noqw meh, amunknihqat hapi aw suptuni.

The Seventh Trumpet

15Pu i’ tsdne’nihqa honviaya toqti. Noqw pahsat pu 6veqatsit ep
mowawatiwhq hakim pangaqwa: Itahtutuygawhqa, hakiy monw’asnagey
amum yep qatsit ep monwtunatyat tuyqawvagqe, sutsep aqwhaqami
monw’iwtani. 16Noqw ima sunat naléq sihkay’tagam wiiwuyom God
atpip yesqam tutskwamiq munumtiqge, put pas hihtatotaqe, 17 Panqaqwa:
Itam {imi hahlayhtoti, God, Sus’6qaltutuyqawhqa, pu’-nikanw, pay
hisatnikanw, pu natoniqa, Um qaan’ewakw uh’6qalay mahtaknat
monwgatuptuqw oviy’o. 18Noqw hihihtu sinom itsivutoti. Noqw, um
ub’itsivuy mahtakne’ so’pumuy amunen hin yikuniqat aw pitu. Pu
um uhlavay’aymuy hihta akw tayawnani, pu uhsinomuyu, pu un
kaptsi’'yungamuyu, an sdgavunwsinmuy-nikanw pu pavansinmuyu.
Nen imuy hakimuy tiiwaqatsit hovalayanwuqamuy um tuwat hovalani.
19Noqw ove God kiyat aw hotsilti. Noqw kiyat ahsonve tatanpi God
tutavoyat anqw tanawtaqa matakti. Noqw pahsat talwipta, mowawatiwa,
umbhta, tutskwa tayayata, pu qaan’eway yansayoqw lemowa yokva.

The Woman and the Dragon

1 2 1Noqw pahsat pu tokpelat an a’no hihta tuawi’taqa matakti. Hak
wuhti tawat yuwsi’ta; noqw miiyaw kukyat atpikage pakiwta;
noqw qotoveq wihkayat anqe’ pakwt 16q sihkay’taga sotu kwapya.
2Nogw pam nd’yiwta; nihqge tihtanigey tiituynaqe, an6é pakmumuya.
3Pu piw suhka hihta tuawi’taga tokpelat an matakti-himu qaan’eway
palalologanw’eway’o. Pam tsane’ qoto’kanw pakwt alay’ta; noqw qoqtoyat
anqge’ tsane’ wihka kwapya. 4Noqw suruat tokpelat anqge’ sotuy payhp oyit
angw siip oyit pahsa’nihqgamuy ldnaknaqe, tiiwaqatsit aw maspa. Noqw i’
himu palal6loganwu wuhtit pas pay tihtanigat aw wunu, tiyat pay panis
yamakq, pay séwanige oviy’o. 5Noqw pam tiyohyat tihta. Noqw Tiat omi
God aw wikiwa, put monw’asvewayat aw’i; pi pam sohsokmuy sinmuy
amumi sivakohot akw monw’iwtaniqat pan put enem yukiwta. 6 Noqw wuhti
qayésiwhpumihagami waya, pep God put enem geni’taqat aw’i. Noqw pep
hak (1260) siip somorit anqw pakwt payhkomuy sihkay’tasikip sunat talat an
put aw tunatyawtani. 7Noqw 6ve naqdyta; Michael honviaymuy amumum
palalologanwuy aw nayawi; noqw palal6loganwuy amum honviaymat
nayawi. 8Nikanw puma qa anwutota; piw ga hagam oveqatsit ep amunem
genitiwa. 9Noqw wukol6léqanw onaqw tiviwa. Pam piw Nukpana yan
matsiwa, pu Satan piwu. Pam hisat-tsua yan piw tanwantiwa. Pam hapi

sopkawtagamuy sinmuy amumi yélawu. Noqw pam-nigw, pu honviaymat
puma tiiwaqgatsit aw maspiwa. 19Noqw nu hakiy tonayat 6vage navotq, ano
pangawu: Pu’ hapi God Itahtutuyqawhqa tuwqay anwutaqe, monw’iwkanw
oqalay’tagey matakta. Nihge pam Christ asniy 6qalmaqat, put monwtavi. Pi
itahtupkomuy hihin néveltotoynaqga téiviwa. Pam pi naqavo pu tokilnawit
God Itahtutuygawhqay aw pumuy hihin néveltotoyna. 11 Noqw puma Manat
unwayat akw-nikanw, pu hin navoti’yunqgey yuaatotagey akw put anwutota.
Nihge puma qatsiy qa kahkawnayat, so’nigey suhtag’ewya. 120viy um
hahlayhtini 6veqatsi; hahlayhtotini uma ep yesqgamu. Nogqw is ohi uma
tiiwaqatsit an-nikanw, pu patuwagatsit ange’ yesqamu! Pi Nukpana pas
pavan hinhaqam itsivuiwkanw umumi hawi, suyan pi hihsavo enem pétiqw
navoti’tage oviy’o. 13Noqw wukol6léqanw tiwaqatsit aw tiiviwhgey navotge,
pahsat pu pam tiyohyat tihtagat wuhtit aw kikihpoktiva. 14Noqw wubhti
l6gmuy himumasayat makiwa, wukokwahut masayat an’i, pam loléqanwuy
apyeve hagami gqayésiwhpumi enem geniiwtaqat aw piiyaltinige oviy’o.
Nogw payhkomuy-nikanw anqw nasamiq yahsanwuy pahsavo pep hak put
aw tunatyawtani. 15Pahsat pu l6loganwuy moanaqw pahu nénanayku, payut
an’i, wuhtit padyninaniqe oviy’o. 16Noqw pay tutskwa wuhtit paanwaniqe
hétsiltige, pahut 1616ganwuy moanaqw nénakgat sohsok hiko. 17 Nogw

oviy l6loganw wuhtit aw tuyvanaqge a’n6 itsivutiqe, anqw ahpiynihge, put
timuyatuy amumi kikihpoktiva, hakimuy God tutavoyat an hinwisqe, Jesus
Christ pumuy hin amunen hihta hinhtigat nuhtumi yuaatotagamuy amumii.

The Two Beasts

1 3 1Noqw nu patuwagatsit qalave wunukanw yorikq, pi himu

hihta pohkot antaga patuwagqatsit anqw yamakto; tsane’
qotoy’kanw pakwt alay’ta. Nogw aalayat ange’ pakwt pas monwit wihkaat
sonniwyunwa. Nogw gotdyat an tunwni God ga kaptsiwyunga pey’yunwa.
2Nogw nu it hihta pohkot aw yorikq, pam téhuwuy pivintot anta, pu
honawuy kukyat antagat kuhkuy’ta; pu wukotohowuy moayat antaqat
moay’ta. Noqw 16l6ganw 6qalay put maqa, pu monwgeniyu, an ahsupoq
nuhtumi monw’iwtaniqat dviy’o. 3Noqw nu yorikq, pi suhka qétéy aqw
pam hihta akw tiihotiwhge sumataq pam mokni. Nikanw pay pam ga
mokt, hage’ tiihoiwtaqgey an galaptu. Nogw sinom sohsoyam put hihta
pohkoewakw aw katayyunwa. 4Noqw 16l6ganw it pohkot 6qalay méaqahgat
puma pas hihtatota. Pu puma it hihta pohkot pas hihtalalwaqe panqaqwa:
Ya hak haqam it hihta pohkot antani? Hak sen amum nayawvanigey aw
oqala? 5Noqw i’ himu pohko lavaymakiwhge, a'n6 hihta kwiviyuaativa;
piw God aqw qalomayuaativa. Noqw pam 16p sunat anqw 16q sihkay’tagat
mimuyawhtuy an nuhtumi monw’iwtaniqat pan put enem yukiwa. 6$Noqw
pam yuaaykuge God nap hin sasvi; pu tunwniyat aqw a’n6é hinqawlawu, pu
kiyat aqw’a, pu dveqatsit ep yesqgamuy amumiq’a. 7Pu pam God sinomuyatuy

amumi kohpoke’ pumuy anwutanigat pan put enem yukiwa. Pu pam
sohsokmuy sinmuy himufiamuy, nanapwat lavaymakiway’yungamuy,

pu pas nanapwat sinoiwtagamuy amumi monw’iwtaniqat pan put enem
yukiwa. 8Noqw sohsoyam tliwaqatsit ep yesqam put aw nanawaknani.
Nogw pay hakimuy tunwniam Manfat gatsitutuveniyat an pey’yunqw, puma
put ga aw nanawakna. Ura pam Mafia tliwagqatsit hisat nat qa yukiwhqat
ephagam pay niniwniqat pan God put enem tunatyawta. 9Naqvuy’taqa
nam navotni. 10Hak hakiy ttwiktaga hapi tuwat nap tawiktiwni. Pu
sipwuvahpit akw hak hakiy ninaqa piw tuwat sipwuvahpit akw stlawhtini.
Pep hapi pu’ God sinomat tuptsiwni’'yunwe’, ga nan’ekni’yunwni. 11Pu

piw nu sukw pohkot antaqat tuwaqw, pam tliwaqatsit anqw yamakto.
Nogw pam mafiat an 16q alay’ta; nihge wukoléléqanwuy an yuaata.
12Noqw pam put apyevenihgat pohkot 6qalayat sohsok pasiwta. Nihqe

pam sohsokmuy tiiwaqatsit an yesqamuy amumi tuyqawvaqw, puma
mohtiwat pohkot aw nanawakna, ura as mokniewakw tiihotiwht, ahoy
galaptugat put aw’i. 13Noqw pam qaan’ewakw hihta katatayhpit tumalay’va;
nihge sinmuy amutpik tokpelat anqw tiwinwuy hawnanwu. 4¥Noqw God
pan put nakwhanaqw, pam mohtiwat it hihta pohkot atpip katatayhpit
hintsanhgqe, tiwagqatsit ep yesqgamuy iinatotoyna; nihge pumuy amumi
tuygawvaqw, puma mohtiwat hihta pohkot an son’iwhqat yukuya, i’ pohko
as sipwuvahpit akw tiihotiwkanw pay gatuhgat put an’i. 15Pu God piw pan
put nakwhanaqw, pam it pohkot an yukiwhput qatsit maga. Noqw oviy it
hihta pohkot an yukiwhpu pas antsa yuaayku. Noqw pu hakim hihsa’nihgam
it pohkot an yukiwhput aw ga nanawaknagamuy qéqyaniqat i’ himu pohko
pangawu. 16Pu an ségavunwsinom, pu pavansinom, pu kahaksinom, pu

an ookiwyaqam, an tiituwikt pu ga tiituwikt, puma sohsoyam hihta akw
tuvoylatiwyaniqat panqawu, sen putvaqw may ep’e, sen qalpeq’a. 17 Noqw
oviy soon hak hihta tiini, piw htyani, hal pas i’ hak pohkot tuvoylayat akw
tuvoylaiwtaqga-saa, sen put tunwniyat akw’a, sen put pohtoylaniyat akw’a.
18 Taay, uma aw wiiwayani: Wuwni’taqa pohkot pohtoylaniyat mamatsni.
Pam sinot pohtoylaniata; nihqge sunat-sikip sunat anqw pakwt payhkomuy
sihkay’tasikip sunat-nikanw anqw navay sihkay’ta (666).

The Song of the Redeemed

1 4 1Pu nu yorikq pi Mafa tsomot Zion ep wunu. Noqw tsané’sikip
sunat anqw nalop sihkay’tasikip somorit pahsa’nihqam pep put
amum hoi, Nayat tunwniyat akw qalpeq pey’kahkanwo. 2Nogw hakiy
ténaat onaqw téqtigw nu navota. Pas miimunanwtuy an toki’ta, pu pas
a’n6 umhtaqat pan’i. Noqw lélenyagam sivatonlenay an l€lenyaqw nu
navota. 3Noqw puma monw’atsvewat atpip puhutawit tawlalwa, pu
nalégmuy hihtuy tayyungamuy amutpipo, pu wiiwukwmuy amutpipo.
Nogw put tawit pas soon hak tawi’vani, hal pas ima tsané’sikip sunat

angw naldq sihkay’tasikip somorit pahsa’nihqgam tiiwaqatsit anqw
tuiwyagam-saa. 4Ima hapi nato totimu, ga hisat hakiy nématota; nihge
oviy qa hisat tokoy hovalaya. Ima Mafat hagaminiqw ankyanwu. Pumuy
hapi God sinmuy amuhsonnaqw tui, puma nuhtunaqw mohti God
sinomatinigat oviy’o, pu Mafiat sinomatiniqata. 5Noqw moayamuy ep
himu unatwi stilawu, puma God atpip qa hihtakw hinyunqw 6viy’o.

The Three Angels

6Pu nu piw sukw honviayat 6va pliyawmaqw tuwa. Pam lomatuawit
gaso’taqat pasiwkanw, tiiwaqatsit an yesqamuy sopkawtaqamuy amumi
yuaatima, nanap himufiamuyu, pu nanapwat lavaymakiway’yunqamuyu,
pu nanap sinmuy amumii; 7Nihqge yan a’no tsa’timaqe panqawma: Uma
God kaptsitotani, pu pas hihtay’yunwni. Taq pam nuhtunem hin ytikunigat
aw pitsiwiwta. Uma God oveqatsit, pu tiiwaqgatsit, pu patuwaqatsit, pu
hage’ pahu nénanatotaqat ytikuhqat aw naokiwhtotani. 8Pu piw suhka
honviaya anknihqe panqawma: Wuhkokitsoki Babylon sahpu! Kitséki
Babylon sahpu! Taq sohsoyam nanapwat sinom soflawnen pep yesqamuy
amumum qahopiyese. Nihqe oviy nawus puma soon ga pumuy amumum
God itsivuyat anqw yukuyani. 9Pu piw suhka honviaya amunknihge a'n6
pangawma: Ima pohkot antagat aw nanawaknagam, pu qalpeq, sen may
ep tuvoylayat akw pey’vayaqam 10Nawus God itsivuyat wine antaqat anqw
hikwyani, God itsivuyat qa hihta enan namiqwriwkanw kuyapkuyiwhgqat
ang’6. Noqw puma qohit-nikanw pu sikatévu’'wat akw okiwsaniwyani,
imuy qahovariwyunqamuy honvia’yatuy-nikanw pu Mafiat pumuy
amutpipo. 11 Noqw pumuy okiwsaniwyaqw, kwitsinw’am omiq siis
wunuptuni. Noqw hakim pohkot an yukiwtaqat aw nanawaknagam, pu
hakim tunwniyat akw pey’vayagam pas qa hagami nanasunwnayani,
taloo, pu tokilat an’a. 12Noqw oviy God sinomat put tutavoyat an
hinwiskahkanw Jesus aw tuptsiwni’yungey qa naf’eknayani. 13Noqw nu
navotq hak donaqw inumi pangawu: Um yan pénani: Yahpiy hagahpiy ima
Tutuyqawhqat aw yankahkanw séiwmagam hahlayhpit epyani. Owi, kita
i’ Hikwsi Qahovariwtaga. Puma panhtote’ magsoniy anqw nanasunwnani.
Nogw pumuy hintsakpiyamuy ahpiy aniwni pay pumuy amumumni.

The Harvest of the Earth

14Nogw nu dmawuy qotsat aw yori. Noqw hak Sinot Tiyat antaga
omawuy ep tsokiwta, sikavalasivat anqw yukiwhput wihkat akw
gotosomiwkanwo; nihge tsaganhpit a'n6 galay’taqat yawta. 15Pu piw
suhka honviaya God kiyat anqw yamakqe, dmawuy ep tsokiwtagat aw a'n6
pangawu: Um uhtsaqanhpiy akw tsahqani, nen hoqni; ispi pay hogsatiq’o.
Pi tiiwaqatsit ep natwani pas tukwsiwta. 16Noqw i’ hak omawuy ep
tsokiwtaga tsaqganhpiy akw tliwaqatsit ep natwanit tsahga. Nogw

tiiwagatsit ep natwani tsovalniwa. 17Pu piw suhka honviaya ovegqatsit ep
God kiyat anqw yadmakqe, piw a’no qalay’taqat tsaganhpit yawta. 18Pu
suhka honviaya qohit aw 6qalat pasiwtaqa kwanwéhovaqtuqat efiem
tataqtsokpit anqw yama. Nihqe pam tsaqanhpi’tagat aw a'n6 panqawu:
Um uhtsaqanhpiy a’n6 qalay’tagat akw tsahgani. Nen um tiiwaqatsit

ep ovauyit poloyat tsovalani. Pi ovaat pas kwanw’iwta. 19Pahsat pu
honviaya tiwaqatsit aw tsaganhpiy akw tsahqaqat panhtige, tiwaqatsit
ep ovauyit tsovala; pu hagam qol6t qaan’ewakw yahsakoq God itsivuyat
tuawi’tagat aqw put maspa. Pep hapi ovat palayat 6viy mumtsiyanwu.
20Noqw pep ovat aqw wukukuykuya, wuhkokitsokit ihpovee. Noqw palaat
tnwaniwhtige angw nénakqe, pas kawaymuy sipmoyiyamuy aw pahsavo
pati, pakwit-sikip sunat tutskwa-tuwanit pahsavoo.

The Angels with the Last Plagues

1 5 1Pu piw nu sukw hihta tuawi’tagat qaan’ewakw a’n6 hihtaniqat
omi tuwa. Tsane’nihgam honvia’yat tsane’ kananvotpit
yawyunwa. Pam nuhtunki, put atsve pu’ God itsivuat yukiltini. 2Pu
nu piw suhpan wuhkovatuphat panaptsat antaqat iwinwuy enan
namiqwriwtagat aw yori. Noqw hakim patuphat qalavage hofi. Puma
hapi it hihta pohko’ewakw anwutota, pu put an yukiwhputa, pu
tuvoylayata, pu tinwniyata, pu pohtoylaniyata. Nihqge puma God anqw
sivatonlenat makiwyaqey yawyunwa. 3Nihqe puma God tumal’ayayat
Moses tawiyat tatawlalwa, pu Mafat tawiyata; nihqe panqaqwa: Pas
uhtutmala gaan’ewakw kahinyunwa, God Sus’6qaltutuygawhqa. Pas
um hapi qaatsat suan hihta hinma. Um hisatnahaqaqw hihihtuy sinmuy
amumi monwi. 4Puyaw hak hagam un ga kaptsi’tani, Tutuyqawhga?
Sen hak uhnatnwaniy qa pas hihtalawni? Pi um hapi nala qahovariwta.
Sohsoy hihtu nanapwat sinom dkiwkahkanw utpip nawakintani. Pu um
sinmuy amunem hin yuki’'maqw pam susmataq’a, kitota. 51t atsve pu’
nu yorikq, pi motsapki God pep ki’tagat tuawi’taga 6veqatsit ep’e. Noqw
kihut ep yapaq hagam pas Aantsawat aw hotsilti. 6Noqw tsane’nihgam
honvia’yat panqw nona, tsane’ kananvotpit yankahkanwo; pas
suhqotsat tusagtontsatsagmétsaput anqw yukiwyunqat yuwsi’kahkanw,
kwekwéwhpit sikavalasivat anqw yukiwyunqat tawitsqay an
kwewyunwa. 7Noqw nalogmuy hihtuy tayyunqamuy amunaqw suhka
imuy tsane’nihqamuy honvia’yatuy nanan’ik hihta huyta. Kurs pam
kuyapkuyit sikavalasivat anqw yukiwhgat pumuy huyta. Put anqw
aqwhaqami sutsep qatuhqat, God itsivuat opom’iwyunwa. 8Noqw haqam
pas Aantsawat kihut ep kwitsinw ohpo, God lolmat talawnwayat, pu
o0qalayat anq’6. Nogw soon kurs hak hagam pas Aantsawat kihut aw
pakini, pas ason tsane’nihgam honvia’yat tsane’sikipwat kananvotpit
hintsatskagey yukuyanigat pahsavoo.

The Bowls of God’s Wrath

1 6 1Nogw hak kihut pas Aantsawat anqw tsane’ honvia’yatuy
amumi a’no panqawhq nu navota. Yupavé, uma tiwaqatsit aw
God itsivuyat kuyapkuyiwyunqat wiitayani, kita. 2Noqw mohti’'maqa
nakwsuge tuwagqatsit aw kuyapkuyiy wita. Noqw pahsat pu hakim it
hihta pohkot tuvoylayat akw pey’kahkanw, put an himu yukiwhput
aw nanawaknagamuy amuhpa’ uya nuhtsel’eway itséhee nona. 3Pu
honviaya anknihga patuwaqatsit aqw kuyapkuyiy wiita. Noqw pahsat
pu pahu hakiy mokput unwayat anhti. Noqw sohsoy hihtu tayyungam
patuwaqatsit ange’ soa. 4Pu amunknihqa honviaya hahage’ miinat, pu
pahu nénantaqat an kuyapkuyiy wiitaqw pam tinwaniwhti. 5Nogqw nu
navotq honviaya pahut aw 6qalay’taqa panqawu: Um stianta Tutuyqawhqa,
pu'nihqa, pu hisatnihqa, pu natoniqa. Um yan ytkuhge stanhti. 6Puma
pi uhsinomuy, pu uhlaya’aymuy unwayamuy munvanaya. Noqw um
pumuy unwat hikwna, ispi puma put hihkay’yung’s. 7Pu nu piw sukw
navotq pam kwanwéahovaqtugat enem tatagqtsokpit anqw pangawu: Pas
antsaa, God Sus’6qaltutuygawhqa, pay um pas gaatsat sinmuy amunem
suan yuki’'ma. 8Pu i’ naloq epnihqa honviaya tawat aw kuyapkuyiy
witage enem pan yukuqw pam awinwuy akw sinmuy taqtsoka. 9Noqw
sinom qaan’ewakw tdiiit akw taqtotiqe, God iit kananvotpit aw dqalat
pasiwtaqgat nanap hin sasviya. Nihqe puma tunatyay anqw qa lasyat, piw
nat God qa kaptsitota. 10Noqw pu tsivot epnihqa honviaya it himuvohkot
monw’atsvewayat aw kuyapkuyiy wiita. Nogw monwtunatyayat an
gomseekma. Noqw sinom hihta akw a’né tiituyhtotige 1éfiiy métstota.
11Nihge puma 6veqatsit ep God nanap hin sasviya, amuhpa’ uya a’no
tiituyhq oviy’o; nikanw hihta hintsakpiy anqw qa lasya. 12Noqw navay
epnihqa honviaya wukovayut Euphrates aqw kuyapkuyiy wuhtaqw,
payu laki. Nogqw hopaq momnwituy amunem kurs pohtiwa. 13Noqw
nu tuwaqw, pahyom tuyoy’eway hihikwsim pavaqwtuy amunyungam
imuy moayamuy anqw nona-it wukolologanwuy moayat anq’o, pu it
himuvohkot moayat anq’o, pu i’ hak God lavay’ayaatnihqey atsdy’taqat
moayat anqw piwu. 4Ima hapi nukpanhihikwsimu. Noqw puma hihihta
katatayhpit hintsaktivayaqe, ahsupoq tiiwaqgatsit an momnwituy amuhpa’
nankwusaqe haqami tuwvohtayaniqat 6viy tsovalaya, Sus’6qalat God
wukotalonniyat aw pituq’e. 15Meh, nu’ hapi uyinwut an pituni, (kita
Tutuyqawhga). Yuwsi’kanw pas tunatyawmaqa hahlaypit epni. Taq ka
pam gayuwsi’kanw waynumqw, sinom put aw yérikyaqw, put efiem
haman’ewayni. 16Noqw hihikwsim hagami Hebrew-sinmuy amuhkwa
Armageddon yan matsiwhqat aw momnwituy tsovalaya. 17 Pahsat pu
tsane’ epnihga honviaya simawuy aw kuyapkuyiy wiita. Noqw oveqatsit
ep kihut pas Aantsawat ep monw’atsvewat anqw hakiy a'no tonaat

hingawhqge pangawu: Yukilti hapi, kita. 188Noqw pahsat mowawatota; pu
umbhta; pu talwipta; noqw tliwaqatsi a'no6 tayayayku, pas hisatnahagaqw
sinom tiiwagatsit an yesq panqaqw qa hisat pan hiniwhtiqat pan’i. Pi

pas qaan’ewakw tutskwa tayayayku. 19Noqw qaan’ewakw Kkitsoki payivo
tsihtsikti. Noqw ange’ hihihtuy sinmuy wuhkokitsokiam sapumhti. Noqw
God wuhkokitsokit Babylon u'naqge, qaan’ewakw itsivuy wine kiiyiwtaqat
antaqat put hikwna. 20Noqw sohsovik panaqw tutskwa kiiyyunqga kurs
hagamiya; pu tuhtukwi piwu. 21Noqw qaan’ewakw yansayo lemowa
sinmuy amumi onaqw 16ho; sohsoy nanap tsivot-sikip sunat pututuwanit
pan puptu. Nogw sinom God nanap hin sasviya, lemowat kanavotpit ep’e,
pas kanavotpi gaan’ewakw nuhtsel’ewayniqw oviy’o.

The Great Prostitute

1 7 1Nogqw ima tsane’nihqam honvia’yat ura kuyapi’yunqw, pumuy
amunaqw suhka inuminihge inumi panqawu: Um inumum
pewni. Noqw God it qaan’ewakw kitsokit tokoy huhyaqat antagat enem
hin ytdkunigat nu imi mahtaknani. Pam kitsoki hahaqe’ pavahut an
qatsi. 2Put hapi amum ima tliwaqatsit an momnwit nakwanway’ya. Nogw
tiwagqatsit an yesqam sofiawnen honagqtoti, put amum nakwanway’yaqee.
3Noqw nuy Qahovariwtaqat Hikwsit akw tuyqawiwtaqw, honviaya
hagami qayéwiwhpumi nuy wiki. Nogw nu hakiy wuhtit hihta palanwput
pohkot epeq tsokiwtagat tuwa. Noqw himuvohko pas qaloménanatnwanit
akw pévey’kanw, tsane’ qotoy’kanw pakwt alay’ta. 4Nogqw wuhti
palasakwawsat- nikanw pu pas palanwput yuwsi’kanw, pu sikavalasivat,
pu a’nd h1hkay yungat o’wat-nikanw, pu pearl enan yuwsi’ta; noqw
kuyapit sikavalasivat anqw yukiwhput put tuyoy’ewakw qahopqatsiyat
anqw kiiyiwtaqat yawta. 5Noqw galpeq tunwni pey’ta. Noqw yan hapi
pey’ta: ' HAPI BABYLON PAS PAVANNIHQA, TOKOY HUHYAYAQAMUY
YUAMU, PU TUWAQATSIT EP HIHTA TUYOY’EWAKWNIHQAT
ANIWNAQA. Nogqw kurs hak put tunwniyat matsi’tani. 6Noqw nu it
wuhtit aw tatayhq, pam God sinomuyatuy unwayamuy akw honaq’iwta,
pu Jesus enem so’qamuy unwayamuy akw’a. Nogw nu aw yoérikqge pas
pavan aw wiiwanta. 7Noqw honviaya inumi panqawu: Ya um hinoqgw
pas katayta? Nu wuhtit hihta tuawi’tagat un aawnani, pu i’ himuvohko
tsane’ qotoy’kanw, pakwt alay’taqa put ikwiwtagat piwu. 8It pohkot
um aw yorikq, pam pay as gatut moki. Nikanw pam koysét qa tontaqat
anqw wupni. Nen pahsat pu hagami hovalniwnigat aqw pakini. Noqw
tiwagqatsit ep yesqam qatsit qaso’tagat qa pasiwyungam pohkot aw
katayyunwni, hakim tunwniam téiwagatsit yayhniwhgat pangaqw Maiiat
qatsitutuveniyat ep qa pey’yungam, pimaa. Pi i’ pohko ura as qatut,
hagamii; nikanw nat piw qatuni. 9Noqw 6viy hak suan wuwni’taqa it aw
wiliwamantani. I’ tsane’ qoqt6 hapi tsane’ tsotsmo. Noqw wuhti pumuy

epeq tsokiwta. 10Puma piw tsane’nihqamuy momnwituy tuawi’yunwa;
tsivotnihqam pay stilawhti; noqw suhka pu’ qatu pu suhka pay natoni.
Noqw ason pam pite’ pay hihsavoni. 11 Nogw i’ himovohko, as tiranikanw,
pay pu’ qa hdigamnihqga, pam hapi nanalt épeqnihgani. Nihge pam imuy
tsane’nihqgamuy amunagw suhkani; nihqge pam hagami hovalniwniqat
aqwni. 12Noqw pu pakwt alat um aw yorikq, ima hapi pakwt momnwituy
tuawi’yunwa. Nikanw pay puma monwtunatyay nat qa makiwya. Puma
pay hihsavo it himuvohkot amum monw’iwyunwniqat pan amunem
yukiwa. 13Nogqw puma sun wuwni’yunwe’ it hihta pohkot 6qalay, pu
monwgeqniy magayani. 14Noqw ima hapi Mafiat aw kihpokyani. Noqw
pay pam pumuy anwutani. Pi pam hapi nuhtumi tutuyqgawyaqamuy
amumi Tutuyqawhga, pu momnwituy amumi Monw’iwta. Noqw ima

put &amumyaqam hapi wanwayniwyagqamu, namorstiwyaqamu, nihqe

pas antsay’wisqamu. 15Pu honviaya inumi panqawu: Pu it pahut um

aw tatayhq, ura tokoy huhyaqa wuhti put anqw qatuqw, pam hapi
hihihtuy sinmuy tuawi’ta, kaysiwhgamuyu, nanapwatuy hihtuy sinmuyu,
pu nanapwat lavaymakiway’yungamuyu. 16Pu it pakwt alat um aw
yorikq, puma it wuhtit tokoy huhyaqat aw pas qa suhtaq’ewyani; nen

put kigototat, yuwsiyat put anqw poswayat, tokoyat soswani; nen qohit
akw put taqgtsokyani. 17Pi God pumuy pan unanwtoynaqw puma put
tunatyayat aw antsanye’, sun’unanway’kahkanw, it hihta pohkot aw
monwtunatyay noayani, haqgami God lavayiat an ahsupoq anhtiniqat

aw pahsavoo. 18Pu it wuhtit um aw yorikq, pam hapi qaan’ewakw
wuhkokitsoékit tuawi’ta, tiwagqatsit an momnwituy amumi tuyqawi’taqata.

The Fall of Babylon

1 8 1Yantagat atsve pu’ nu yorikq, pi suhka honviaya 6veqatsit

anqw hawto, a'n6 6qalat pasiwkanwo. Noqw tiiwagatsit
an suyan talawva, talanwayat akw’a. 2Noqw pam a’no tonay ange’
tsa’timage pangawu: Babylon pas pavannihga sahpu; Babylon-kitséki
sahpu. Noqw nukpanhihikwsim pep ki’vayani, pu sohsoyam hihtu
tuyoy’e’way hihikwsimu, pu sohsoyam hihtu i’tseheet, pu tuyoy’e’'wayom
masay’yungam piwu. 3Pi sopkawtagam sinom put amum qahopihintsatskaqe
sonawnen wine akw honaqtoti. Nogqw tliwagatsit an momnwit put amum
nakwanway’ya. Pu tiwaqatsit ep huhyayagam put kwanwéaewhqatsiyat
atsviy kahaktoti. 4Pu nu piw hakiy onagqw tonayat navotq pangawu:
Uma put anqw nonakni, isinomu; nen uma qaanhtipuyat ep qa &mum
hintsatskani. Taq ka uma piw put amum hihihta an kananvotyani. 5Taq
put gqaanhtipuat oveqatsit aw pitu. Nogw God put nukpanayat aw pénakna.
6Pam umuy hintsanhq, pan uma tuwat put hintsanyani; pu hin hinhtiqat
uma navitanw’iwtaqat tuwat yukunayani. Pu pam umunem kuyapit aqw
ohpoknaqw, uma enem put navitanwtotani. 7Ura as pam nahihtay’taqe

kwanwaqtu. Noqw oviy uma okiwsasne’ gahahlayhtapnayani. Himu pam
unanwpeq pangawu: Pi nu monwi; nu qa konnalavu. Nihge soon nu hihta
gahahlayhpit aw yérikni. 8Paniqw oviy siikw tawat ep hihimu kanavotpit
put aw pituni-tiiya, gahahlayhpi, pu tséfiawu. Noqw pam qohit akw pas
tsohtso’ni. Pi Tutuygawhqa God put hin yukunaniqa a’n6 6qala. 9Noqw
tiwagqatsit an momnwit put amum nakwanway’yaqam, pu amum hihta
nasani’yungam put ep is 6hilalwani, tsaykitani, put uwiwitaqw kwitsinwyat
aw taykahkanwo. 10Pas okiwhintaqw tsatsawnanige, yavaqw honkahkanw
pangaqwani: Is ohi, is ohi, qaan’ewakw wuhkokitsoki Babylon! Um siis
tawat ange’ qoniltigat ep pay kiqoti. 11Pu tliwaqatsit ep huhyayaqam put ep
tsaykitani, pu qahahlayyani, papu qa hak pumuy huhyanpiyamuy tdiniqw
oviy’o. 12Puma iit hihta huhyaya: Sikavalasivata, qotsasivata, o’'wat a’no
hihkay’yungata, pu pearls, pu tusagtontsatsakwmétsaput suphinputa,

pu palasakwat tsatsdkwmotsaputa, pu wishoptsatsakwmotsaputa, pu
palatsatsakwmotsaputa, pu sohsok hihta kwanwéahovaqtuqat kokhota, pu
sohsok hihta ivoryt anqw yukiwyungata, pu sohsok hihta a'n6 hihkay’yunqat
kohot anqw yukiwyunqata, pu sikasivata, pu pay sivata, pu marble owat
ang’o, 13Pu cinnamon, pu hihta hovaqtuyaqata, pu hihta akw nalwitotaqata,
pu himu kwanwahovaqtuqgat tataqtsokiwhqata, pu wine, pu wihkuyita,

pu 2’nd pinput numnita, pu séhovosita, pu wawakastuyu, kanelmuyu, pu
kawaymuyu, pu karétamuyu, pu tituwiktuyu, pu sinmuy qatsiyamuyu.
14Ura as um sohsok 1it hihta ep nahahlaynanwu. Noqw meh, pam sohsoy
tiwaya. Nogw sohsoy himu nuknwa, pu lolma finaqw ahpiyya. Noqw soon
um papu plvut pantagat tiwani. 15Noqw Iit huhyayaqam put wuhtit atsviy
kahaktotham put okiwhintagw, mamqasyaqe yavahagaqw honkahkanw,
tsaykikahkanw a’n6 hingaqwat, 16 Panqaqwani: Is ohi, is ohi, um
qaan’ewakw wuhkokitsoki! Ura as um suphinput tusaqtontsatsakwmotsaput,
pu palasakwawsat, pu pas palanwput yuwsi'tanwu, pu sikavalasivat, pu

a’n6 hihkay’ yunqat o'wat-nikanw pu pearl enan ura as yuwsi’ta. 17Noqw

siis tawat ange’ qoniltiqat ep i’ kahahkimu gaan’ewakw stilawhti. Noqw
sohsoyam pakihut anqe’ momnwit, pu pakihut akw yaktanwugam, pu
pakihut tumalay’yungam, pu hihsa’nihgam pavage nanahoy huhyayagam
yavaqw honni. 18Nihge put uwiwitaqw kwitsinwyat tutwaqe shiakmaqge
pangaqwa: Ya hagam wuhkokitsoki it gaan’ewakw wuhkokitsokit anta?
19Njhqe puma gotomi goat tsalakinkahkanw, siakiwtage tsaykikahkanw
a’no hingaqwat panqaqwa: Is ohi, is ohi, wuhkokitsoki! Pas as pam
gaan’ewakw hihta hihkay’taqat hintsakq, oviy sohsoyam pavaqe pakihut akw
hintsatskagam put atsviy kahak’iwwisa. Noqw siis tawat ange’ qoniltiqat ep
pam kiqéti, yan lavayhtoti. 200viy uma hahlayhtotini, 6veqatsit ep yesqamu,
God sinomatu, piw put lavay’aymatu; pi God umunem put aw naoya. 21 Noqw
honviaya a’n6 honvi owat wukomatat antagat kwusut, patuwaqatsit aqw put
tiiva pangawkanwo: Yan hapi qaan’ewakw wuhkokitsoki Babylon tiiviwni;

nen pas ga natuwiwni. 22Noqw sivatonlenat an lélenyagamuy tékiam soon
papu uhsonve nanaptiwni, um Babylon-kitsoki; pu tatawlalwagamuy ténaam
soon nanaptiwni, pu murinput lénat an lelanyagamuyu, pu sivatotogpit an
lelenyagamuyu. Piw soon hak tumaltuwi’taqa pay nap hihta tuwi’taqa papu
uhsonve natuwiwni. Piw soon papu uhsonve hisat hagam nimantotani.
23Piw wihqohi soon papu hisat qéhi’yunwni. Pu méénanwuy, pu mé’wit
tonaam soon papu uhsonve nanaptiwni. Pi um powaqat an sopkawtaqamuy
sinmuy tuhisat akw finatoynaqw, unaqw huhyayagam ttiwaqatsit ep pas
pavansinomniwhtoti. 24Noqw put ep God lavay’aymuyatuy unwaam
natuwiwa, pu God sinomuyatuy unwaamu, pu sohsokmuy tiwaqatsit ep
hakimuy qéqyagamuy unwaamu.
19 1Yantagat atsve pu’ nu navotq, hakim kaysiwhqam 6veqatsit

an a’no hinqgaqwaqe panqaqwa: Alleluia! Kwakwhay God
Itahtutuyqawhga! Um hapi itamuy ayo oya. Um hapi pas himuu, 6viy
itam un kaptsi’lalwa. Um-sa nala 6qalay’ta. 2Um hapi qaatsay’makanw
nuhtunem suan hin ydkunwu. Pi um wuhtit tokoy huhyaqat qaan’ewakw
hinhtiqat enem hin yuku, it wuhti tuskapgatsiy akw tiiwagatsit ep sinmuy
galomahintsanhqat énemi; nihge uhtumal’aymuy ep put aw naoya. 3Pu
piw puma pangaqwa: Alleluia! Noqw put kwitsinw’at siis dmiq wunuptu.
4Nogw ima sunat naloéq sihkay’tagam wiiwuyom, naléqmuy hihtuy
tayyunqamuy amumum tutskwami munumbhtotiqe, God monw’atsvewat
ep qatuhqat pas hihtatotage panqaqwa: Pas antsaa, Alleluia!

The Wedding Feast of the Lamb

5Noqw monw’atsvewat anqw hakiy tonaat panqawu: Uma God
Itahtutuygawhqay tayawnayani, uma sohsoyam tumal’aymatu, pu uma
put kaptsi’yungamu, an sdgavunwsinomu, pu pavansinomu. 6 Noqw
nu navotq pas hakimuy qaan’ewakw hintagamuy ténaam totéqa,
hage’ pahu soykitotagat pan’i, pu pavan a’né imukqgat pan’i, noqw
pangaqwa: Alleluia! Pi God Sus’6galtutuyqgawhqa hapi monw’iwta.
7Itam hahlayhtotini. Owi, itam pas hinhagam hahlayyani; nen pas
kaptsitotani. Tsanaw pi Mafiat ndmatanigat aw pitu. Noqw némaatniqa
pas monwvasiwta. 8Nihqe pam tusaqtontsatsakwmotsaput suphinput
kwanw’ewakw suhqé6tsat yuwsi’tanigat pan put enem yukiwa; pi
tusaqtontsatsakwmotsapu suphinpu God sinomuyatuy stiantsakpiyamuy
tuawi’ta. Noqw honviaya inumi panqawu: Um yan pénani: Pas hapi Mafa
nomataqw put ep noviwhqat aw tiitsamiwyaqam hahlayhpit epyani. Pu
pam inumi panqawu: I’ hapi God lavayiatnihqe pas antsaa. 10Noqw nu
kukmiq natuvat, as put pas hihtataniqw, pam inumi panqawu: Soh, pay
um ga panhtini. Pay nu uman God enem tumalay’ta, pu uhtupkomuy Jesus
tuawi’yunqamuy amun’i. Um God pas hihtalawni. Pi Jesus tuawi’yunqam
God lavay’aymuyatuy aman God Hikwsiyat akw tuyqawiwyunwa.

The Rider on the White Horse

11 Noqw omi hotsiltiqw, nu gétsakawayot aw yori. Noqw aqw
tsokiwmagqa Pas Antsay’maqa Pas Qaatsay’maqga yan matsiwa. Nihge pam
suan hihta an wiiwanwu, piw suan kihpoknwu. 12Noqw posiat iwinwuy
anta; nogw gotoyat anqe’ withaq wihka kwapya. Noqw pam tunwniy akw
tuvoylaiwtaqw, ga hak put tuwi’ta, pas pam-saa. 13Noqw pam usimnit
unwat akw moérokput yuwsi’'ta. Nihqe pam God Lavayiata yan matsiwa.
14Noqw tuwvoh’aymat qotsdkawaymuy an tsokiwkahkanw onaqw put
ankya tusaqtontsatsakwmotsaput suphinput kwanw’ewakw suhqotsat
yuwsi’kahkanwo. 15Nogqw moanaqw sipwuvahpi a’né qalay’taqa yayma.
Nogw put akw pam hihihtuy nanapwatuy sinoiwtagamuy wuvahtani.
Nen pam pumuy sivamonwkohot akw amumi monw’iwtani. Pi pam hapi
Sus’6qalat God nuhtsel’ewakw itsivuyat sinmuy amunem na’sastani,
hak hagam ovat mumtse’, palayat na’sastanwugat pan’i. 16Noqw
pam usimniy an-nikanw pu gahsiy an tunwniy péni’taqw yan pey’ta:
MOMNWITUY AMUMI MONW’IWTAQA, PU TUTUYQAWHQAMUY
AMUMI PAS TUTUYQAWHOQA. 17Noqw nu sukw honviayat tuwaqw,
tavit ep wunu. Nihge pam a’n6 tonay ange’ tsahtsa’lawhqe, ova
sohsokmuy masay’yunqamuy pliyawnumyagamuy amumi panqawu:
Uma pew tsovawmaqw, God umunem wukonovat na’sasta. 18Noqw
uma an pas momnwituy tokoyamuy nonésani, pu solawamuy amumi
momnwituy tokoyamuyu, pu an a'nd ¢’qaltuy tokoyamuyu, pu kawaymuy
tokoyamuyu, an qa tituwiktuyu, pu tituwiktuyu, an ségavunwsinmuyu,
pu pas pavansinmuyu. 1Noqw nu yorikqw, i’ himuvohko-nigw, pu
tiiwagqatsit an pas momnwit-niqw, pu tuwvoh’aymat stimi tsovalti. Nihqe
puma gotsakawayot epeq tsokiwtagat, tuwvoh’aymuyatuy enan amumi
kihpokya. 20Noqw i’ himuvohko nuiwa, pu God lavay’ayaatnihgey
atsdy’taqa piwu. Ura pam it himuvohkot atpip katatayhpit tumalay’taqe,
hakimuy put tuvoylayat akw tuvoylaiwyungamuy inatoya piw put an
hihta yukiwhput aw nanawaknagamuyu. Puma nato taykanw, qohit
patuphaiwtaqgat tovu’'wat akw uwiwitaqat aqw t@iviwa. 21Noqw ahpiy
akwsinwyagam kawayot epeq tsokiwtaqat sipwuvahpit put moanaqw
yaymakqat akw stilawhti. Nogw masay’yungam tokoyamuy nanasna.

The Thousand Years

2 O 1Pahsat pu nu sukw honviayat aw yori. Pam onaqw hawhge, koysot
qatontagat aqw hotahpit, pu wupasivanamiqlolét yawta. 2Nihge
pam wukoldloganwuy, pay hisat gatuhqat tstiat, Nukpana, pu Satan yan piw
matsiwhqat nidahgqe, siip somorit yahsanwuy pahsavo put soma; 3Nit koysot
qatontaqat aqw put t@ivat aqw uhta, nit pu ep tuvoylata. Noqw o6viy kurs hin
pam papu sinmuy {inatotoynani, stip somorit yahsanwuy an kuyvaniqey

aw pahsavoo. Nit ason put atsve pam hihsavo mataviwni. 4Noqw nu
monw’aatsvewat aw yori. Nogw hakim an yése. Puma hapi nuhtumi
monw’iwyunwnigat pan pumuy amunem yukiwa. Pu hakim God lavayiyat
yuaatotakahkanw Jesus tuawi’yunqey ep qdyaniwyaqamuy nu amumi yori.
Puma hapi himuvohkot aw ga naokiwlalwa, pu put an hihta yukiwhput qa
aw nanawakna; pu galpeq, pu may ep put tuvoylayat ga akw tuvoylatoti.
Puma mokiwuy anqw ahoy tatayyagqe, siip somorit yahsanwuy an Christ
amum monw’iwyunwa. 5-6Ima hapi mohti ahoy yesva. Pas i’ hak mohti
ahoy yesvanigamuy amumum ahoy tatayhga hahlayhpit epni. Pi mokiwu ga
16s put aw dqalay’tani. Pi mohti ahoy yesvaniqgam hapi God awwat-nikanw
pu Christ awwat wimmomnwitni; nen siip somorit yahsanwuy an put amum
monw’iwyunwni. Noqw pay ahpiy mimawat so’pum pay ason pas siip
somorit yahsanwuy stilawhtiniqat pahsavo pay hak ga yesvani.

The Defeat of Satan

7Pu ason siip somorit yahsanwu stilawhtiqw, pepeq pu’ Satan
sivikinaqw mataviwe’, 8 Tiwaqatsit ep nalonan’ivaqw sinmuy yesqamuy
tinatoynani, it Gog anqw sinmuyu, pu Magog anqw sinmuyu; nen pumuy
stimi tsovalaqw, puma God aw naqdytani. Noqw puma patuwagqatsit
qalavage tiiwat an qaan’ewakw hintani. 9Pu puma tutskwat an ahsupoq
ktrukme’, God sinomuyatuy hagam hak yesqat pénokyani, pu God
kitsékiyat put aw unanwayat piwu. Noqw oviy pam onaqw twinwuy
ttive’, pumuy taqtsokni. 10Pahsat pu Nukpana pumuy tinatoynaniqa
fiwinwuy patuphat antaqat tovu’'wat akw uwiwitaqat aqw ttiviwni, ura i’
himuvohko-niqw, pu God lavay’ayaatnihqey atsay’taqa pansoq tiiviwhqat
pansoq’a. Nogw puma sutsép-sa pepeq kanavoti’yunwni, talénvaqat an’a,
pu mimhikpuvaa.

The Final Judgment

11Pahsat pu nu qaan’ewakw gotsat monw’atsvewat aw yori, pu
hakiy put ep tsokiwtaqata. Noqw put pitsainwayat apyeve tiiwaqatsi,
pu tokpela hagami hiniwhtige qa natuwiwa. 12Noqw nu yorikq pi ima
so’pum an séqavunwsinom, pu pavansinom God atpip hofi. Noqw
tutuveni purumhtoti. Nogw pu piw suhka tutuveni puru. Pamwa
qatsitutuveni yan tinwantiwa. Noqw ima so’pum it wiihak tutuvenit an
hin pey’yunqat put ahpiy hin yukuniwya, hinhagam hintsatskagey pan’i.
13Pu patuwagqatsi put ange’ so’pumuy matavi; pu mokiwu maskit amum
pepeq so’pumuy matavi. Noqw puma sohsoyam nanap hin hintsatskagey
ahpiy yukuniwya. 14Noqw mokiwunigw pu maski, puma iwinwuy
patuphat antaqat aqw tiiviwa. Pam hapi 16s mokiwu. 15Pu hakiy tunwniat
qatsitutuvenit ep ga pey’taqw, pam fiwinwuy patuphat antaqat aqw
taviwnwu.

The New Heaven and the New Earth

2 1 1Nogw nu puhutokpelat aw yori, pu puhutuwaqatsit aw’i, i’
mohtiwa tokpela, pu mohtiwa tiiwaqatsit hagami tGwayaqw
oviy’o. Noqw patuwagqatsit papu qa hdgamo. 2Noqw nu’ John,
wuhkokitsokit pas pavan himunihqge qahovariwtaqat onaqw God anqw
hawtoqw aw tatayi. Noqw pam Jerusalem Pithunihqa yan matsiwa.
Pam mOmo6’wiga puwsunwayniqat aw hin yuwsi’tanwuqat pan séniwa.
3Noqw hakiy a’n6 ténaat onaqw pangawhq nu navota; noqw yan lavayhti:
Meh, God kiat sinmuy amumum yanta; noqw pam pumuy amumum
qatuni; noqw puma put sinomatni; noqw God pas nap pumuy amumum
yantani; nen pumuy Tutuygawhqaamni. 4Pu God pumuy posvalayamuy
sohsok ayo honani. Pu mokiwu papu qa hAqamni; pu gahahlayhpi, pu
pahki stlawhtini; piw soon hagam papu himu tiiyani, pi hisatqatsi pay
tiwayaq’o. 5Noqw i’ monw’atsvewat epeq tsokiwtaqa panqawu: Meh, nu
hapi sohsok hihta ptihulawu. Noqw pam inumi panqawu: Um it pénani,
i’ lavayi pas antsaa, pas qa paysoq’a. 6Noqw pam inumi panqawu: Yukilti
hapi! Nu hapi Alpha pu Omega. Nu hapi sohsok hihta yayhnaqa, pu sohsok
hihta aw pas yikuniqa. Nu pahut nénanataqat hakiy taytoynanwugat
panagmokiwtaqgat paysoq méqani. 7 An kuytaga hapi sohsok hihta
makiwni; nogw nu put Tutuygawhqaatni; noqw pam itini. 8Pu ima an
timamgqasyaqam, pu qatuptsiwni’yungam, pu tuyoy’ewakw hinyunqam,
pu tugwyantotagam, pu qahopiyesqam, pu tuhisay akw hintsatskagam, pu
nap yukiwhput aw nawakintotagam, pu sohsoyam a’tsat, it q6hit patuphat
antaqat tévu’'wat akw uwiwitaqat pansoq nuhtumyani. I’ hapi 16s mokiwu.

The New Jerusalem

9Pahsat pu ima tsane’” honvia’yat ura nuhtunk tsane’sikip kanavotpit
kuyapkuyi’yungamuy amunaqw suhka inuminihge inumi pangawu: Kurs
um pewni. Nogw nu it m&’wit Mafat nomayat @imi mahtaknani. 10Pahsat pu
nu Qahovariwtaqat Hikwsit akw tuygawiwtaqw, pam hagami qaan’ewakw
wupatukwit aqw nuy wiki. Nihge pepeq pam qaan’ewakw wuhkokitsokit
pas pavan himunihqe qahovériwtaqgat Jerusalem yan matsiwhqat inumi
mahtakna. Pam 6naqw God anqw hawto 11God lolmat talawnwayat
talawnway’kanwo. Noqw talawnwaat hihta owat pas a'n6 hihkay’taqat an
talqagsala, it jasper-owat an’i; hihta suyantalgat an suyan tala. 122Noqw
kitsoki qaan’ewakw wupatuhpelat akw ndyakiwta. Noqw tuhpelat an pakwt
16q sihkay’tasikip hotsiwa. Noqw hotsiwat anqe’ pakwt 16q sihkay’tagam
honvia’yat honi. Nogw put an natnwani pey’yunwa. Nihge pan Israel
timuyatuy pakwt 16q sihkay’tagamuy tunwniam pey’yunwa. 13Hopkage
payhk hotsiwa, pu kwinifiage piw payhk hotsiwa, pu tatéqe payhk hotsiwa,
pu téveneqe payhk hotsiwa. 14Noqw wuhkokitsokit aw ndyakiwtaqa

tuhkwa pakwt 16q sihkay’tagat qaqatspi’ta. Noqw pumuy an it Mafiat
ayamuyatuy pakwt 16q sihkay’tagamuy tunwniam pey’yunwa. 15Noqw
i’ hak inumi yuaataqa sikavalasivat tuwanpit yawta, akw wuhkokitsokit
tuwantanigee, pu hohtsiwayata, pu tuhpelat put ndyakni’taqata. 16Noqw
kitséki sutsnakiwta, wuhpalwat-nikanw pu puhtsilwat pay stinanta. Noqw
pam hopagat tuwanpiy akw put tuwanta; noqw kurs pam siip nasamiq
sihkay’tasikip somorit pahsa’haqam tutskwatuwanit tuwanta. Wuhpalwat-
nikanw pu puhtsilwat-nikanw pu 6miqwat pay sunyunwa. 17 Pu pam
tuhpelat kitsokit aw ndyakni’taqat tuwantaqw, kurs pam pakwut-sikip sunat
pakwt navay sihkay’tagat (216) kuktuwanit pahsavo tuhpela. (Honviaya
sinmuy tuwaniyamuy akw put tuwanta.) 188Noqw tuhpela jasper-owat anqw
yukiwta; noqw Kkitséki it sikavalasivat pas kwanw’ewakw anqw yukiwta,
pas panaptsat an suyan talat anq’o. 19Noqw kitsokit tuhkwayat qaqatspiat
sohsok hinyungat o’'wat a’n6 hihkay’yunqat akw lomasniwa. I’ mohti’maqa
jasper-owat anqw yukiwta, anknihqa sapphire-owat anq’6, pu amunknihga
chalcedony-owat anq’6, noqw pu naléq epnihqa emerald-owat anq’s,
20Noqw tsivot epnihga sardonyx-owat anq’o, pu navay epnihga sardius-owat
ang’o, noqw tsane’ epnihga chrysolyte-owat anq’6, noqw nanalt epnihqa
beryl-owat anq’6, noqw péve’ epnihqga topaz-owat anq’o, noqw pakwt
epnihqa chrysoprasus-owat anq’d, noqw peveest epnihga jacinth-owat anq’s,
noqw osat epnihqa amethyst-owat anq’s. 21Nogw pakwt 16q sihkay’tasikip
utspi piw pakwt 16q sihkay’tagat hihta pearl anqw yukiwyunwa.
Nanap utspi stikw pearl anqw yukiwtanwu. Noqw kitsokit ep kitpik pas
sikavalasivat kwanw’ewakw anqw yukiwta, pas pay suyan talqat panaptsat
panyunwa. 22Noqw nu ep qa hagam God enem nawakinkit tuwa, pi sinom
God Sus’6qaltutuygawhgqat, pu it Mafiat, pumuy amutpip nawakintotaqw
oviy’o. 23Pu kitsoki pay tawat ga hakni’ta, piw miiyawuyu, aw
talni’taniqata. Pi God lolmat talawnwaat aw talni’ta, pu i’ Mafia pep put aw
tala. 2¢Noqw ima nanapwat hihtu ayo nénakqam put talniyat an hinwisni.
Pu tiiwagqatsit an pas momnwit piw kahakiwuy, pu hihta hihkay’tagat panso
ooyyani. 25Pu pep hotsiwa talo pas ga uhtsiltimantani. Noqw tokila pep
stilawni. 26Noqw hihihtu nanapwat sinom kahakiwuy pu hihta hihkay’taqat
panso 6oyyani. 27 Pu pas soon himu hihta itséhe’tanwuqa panso pakini, pu
piw hihta tuyoy’ewakw tumalay’taga, pu atsatanwuga. Pay pas ima Maiiat
qatsitutuveniyat an tinwniam pey’yunqgam-sa hapi panso yunni.
2 2 1Pu honviaya kwanw’ewakw miinat hakiy taytoynanwuqat
inumi mahtaknaqw, pas ruhpit an suyan talni’ta. Pam God-
nikanw pu Mafat, pumuy monw’atsvewayat anqw miina, 2Wuhkokitsokit
ep kitpik nahsavagee. Nogw miinat nan’ivaq sipaltsoki akw y&siwhqa
wunu, nihge pakwt 16q sihkay’ta-sikip alénoét sipalay’vanwu; noqw
ansakis miiyawuy ep himuy’vanwu. Noqw hihihtu nanapwat sinom put
nahpiyat akw powaiwwisa. 3Noqw God hihta aw qa suhtaq’ewniqw,

pam pep stilawni, ispi God-nikanw pu Mafiat, pumuy monw’atsvewaam
ep winuniq’s. Noqw God tumal’aymat put tayawintotani. 4Pu puma

put pitsdnwayat aw yorstotani. Nogw put tunwniat pumuy qalkaqe
pey’yunwni. 5Pu pep qa mihikmantani; piw puma wihqohit papu kurs
hintsatskani, piw tawat anqw talata, pi Tutuygawhqa God pumuy amumi
talni’taniqw oviy’o. Nogw puma aqwhagami sutsép-sa monw’iwyunwni.

The Coming of Jesus

6Nogqw pam inumi panqawu: I’ hapi yan lavayi pas qa paysoq’a, pas
antsaa. Noqw i’ Tutuyqgawhqga God imuy pas hihtuy lavay’aymuy amuhpa’
yuaataqa tumal’aymuy amumi honviayay hona, pam soon pas hisat himu
hintaniqat pumuy aawnaniqata. 7 Meh, nu hapi ga séwunit pituni, (kita
Tutuyqawhqa). Noqw i’ hapi hak it nato hin hintanigat lavayit it tutuvenit
ep pey’taqat aw tugayvahsi'maga hahlayhpit epni. 8Nu John hapi iit aw
yori; nihge nu put navota. Nihge nu navotkanw yérikqe, pahsat pu nu it
honviayat inumi iit mahtaknaqat kukmiq natuva, put pas hihtataniqee.
9Noqgw pam pahsat inumi panqawu: Soh, um qa panhtini. Pay nu
uhtumalsunwa, pu uhpavamuy lavay’a’yatuy sunwaamu, pu it tutuvenit an
lavayit pey’tagat aw tuqayvahsi’yunqamuy sunwédamu. Um God hapi pas
hihtatani. 10Pu pam inumi pangawu: Um it tutuvenit an himu natoniqat
pey’taqgat ga tupki’tani; taq pay aw pitsiwta. 11 Pay pi qasuan hintaga
qasuan hintani; pu i’ hak itséhee itséheeni; pu i’ hak stiantaqa stiantani;
pu i’ hak gahovariwhpu qahovariwtani. 122Noqw meh, nu hapi ga séwunit
pituni (kita Tutuyqawhqa). Nogw nu hapi hihta ahsatit yankanw pituni; nen
sohsokmuy sinmuy an nanap tumaltipuyamuy an amumi ahoytani. 13Nu
hapi Alpha, pu Omega. Nu hapi sohsok hihta yayhnaqa pu sohsok hihta aw
pas yukuhga; mohti’'maqga, pu nuhtunkniqga. 14Ima hakim hapi tutavoyat an
hinwisqam pas hahlayhpit epyani. Puma himutskit akw yesiwhqgat anqw
nondsanigey makiway’yunwni, pu kitsokit aw hétsiwhpa’ yuninigeyu. 15Pi
popkotuy amunyungam pay ihke’ya, pu tuhisay akw hintsatskagamu, pu
gahopqatsit hintsatskagamu, pu tuqwyantotagamu, pu nap yukiwhput aw
nawakintotagamu, pu hak atsat hintsakqey ep hahlayhqa piwu. 16Noqw
nu’ Jesus hapi ihonviayay ayata, anqe’ hahage’ inumi tonawtagamuy
iit aawnaniqat oviy’o. Nu hapi David néata, pu ahpiy tsiyakpu, suyan
talawnway’taqa talsohu. 17 Noqw Hikwsi M&’wit amum pangawu: Pewyaa.
Pu i’ hak navotqa Pewyaa, kitani. Pu i’ hak panagmokiwtaqa pewni. Pu pay
nap hak nawaknagqa it kiiyit akw yésiwhqat qa sisvit anqw hikwni.

Conclusion

18Pu nu sohsokmuy it nato hin hintaniqat lavayit it tutuvenit an pey’taqat
nanaptagamuy amumi panqawni: Kurs hak haqam it lavayit aw hihta
héyoknaniqw, pay God hihihta kanavotpit it tutuvenit ep pey’tagat hapi

aw naoyni. 19Pu kurs hak hagam it nato hin hintaniqgat lavayit it tutuvenit
an pey’taqat hihtawat ayo ytikuniqw, pay God qatsitutuvenit anqw put
natnwaniyat ayo ytkuni, pu pas himunihqat kitsokit ep geniyata. Pu sohsoy
himu lolma it tutuvenit ep pey’taqat put aw uhtani. 20Noqw iit lavayhtiqa
yan hinqawu: Meh, nu pas antsa qa sowunit pituni, kita. Nam antaa, Jesus
Tutuyqawhqa, pay um qa séwunit anqwni. 21 Nam Itahtutuyqawhqay Jesus
Christ nliokwaat sohsokmuy umumi pitsiwtaa. Nam antaa.

